
ҪУРАЛН А ҪЁР — ХИТРЕ ТЕ АСЛА

* ;* !*

Туссем, ан вӑрҫӑр, ҫӗр хитре те аслӑ, 
Пӗрре кӑна пуриатпӑр тӗнчере.
Пыл хурчӗсем пек, пулӑр пин-пин саслӑ, 
Ҫапах та килӗштерӗр ҫемьере.

Туосемӗр, ан вӗтелӗр, ан вакланӑр, 
Пӗр-пӗринчен ыйтсамӑр ҫирзпрех. 
Х авхалану килет пулсассӑн тарлӑр, 
Вут-ҫулӑмра ҫунтарӑр чӗрӗре.

Амалаиать пулсан хӗлхвм-и, вут-и? — 
Ҫунма ан хӑрӑр, итлӗр кӑмӑла.
Ан тив, чунра йӑл! хыпнӑ шалги ҫутӑ, 
Ҫул кӑтартса, шав чӗнтӗр малалла.

Туссем, ан вӑрҫӑр, ҫӗр хитре те аслӑ, 
Илем харкаш упа килӗшее ҫук.
Хавас ҫук чух пулма пӗлер хаваслӑ, 
Кулма вӑй ҫитерер хурланнӑ чух.



Ҫаюна ют ҫынна кӑтартмаҫҫӗ.
А нчах эпӗ куртӑм пӗрре:
Каҫалӑк вӗҫлерӗ сухаҫӑ,
Выртса ыталарӗ ҫӗре.
Тарне шӑлса илчӗ.

Чуптурӗ,
Чуптурӗ хура гӑпрана...
Сасартӑк, чан ҫапнӑ пек, юрӑ 
Хупларӗ мӗ-нпур таврана.
Сасартӑк ҫӗкленчӗ мӑнаҫлӑ 
Тахҫан анса ларнӑ хӗвел.
Аҫтан ҫавӑн чухлӗ асамлӑх,
Аҫтан ҫавӑн чухлӗ мехел  
Ҫак ырӑ сухаҫӑн?!

Тӑванӑн,
Ман тантӑшӑн, тимӗрҫ ачин? 
«Тархасшӑн,— чӗнет вӑл,— халь манӑн 
П атш алӑха кӗрёр, эппин».
Эп кӗтӗм.
Фонтан тапнӑ евӗр 
Ҫӳле вӑркӑшан тырӑра 
Ҫут ӗмӗтӗн сӑрчӗ, атьсемӗр,
Ҫывхарчӗ, вылярӗ умра.
Эх! Чаплӑ-мӗн тырӑ тивлечӗ —
Таса, пархатарлӑ тивлет:
Таҫта паҫӑр вӑрҫӑ кӗрлетчӗ,
Халь, итлӗр, ав, юрӑ кёрлет!
Ҫиҫет тырӑ ҫумӑрӗ витӗр



Садеем айне пулнӑ хула,
Завод хапхинчен пёр таттисёр 
Маш-инӑеам тухрӗҫ ҫула.
Тем пысӑкӑш кантӑклӑ ҫуртӑн  
Ҫынна тарават алӑкне 
Хӑюллӑн пырса уҫса кур та,— 
Эс лекӗн сухаҫӑ килне.
Эс курӑн унта балерина,
Позт зсӗ курӑн унта.
Пӗр хӗрӗ калать пианино,— 
Ш опен тунсӑхлать ҫӗр хута. 
Курсамӑр: епле илӗртӳллӗ, 
Епле килӗшӳллӗ тӗнче! 
А с-хакӑллӑ пурӑнӑр, ҫӳллӗ 
Хӗрӳллӗ хӗвел айӗнче.
...Ю мах тӗнчи пек кӗрхи каҫӑн  
А самлӑхне туйрӑм тӳрех,— 
К аҫалӑк вӗҫлерӗ сухаҫӑ. 
Еыртса ыталарӗ ҫӗре.



Чӑвашӑн телейӗ —  
Россия та Ленин!
Пин ҫул хыҫа юлӗ: 
Ҫак икё сӑмах  
Н ихҫан ш упкалмасӑр, 
Ахахӑн-мерченӗн  
Чӗр пурнӑҫ пек ҫунӗ 
Пирте яланах.

Аннемӗр пек пулчё 
Хӑватлӑ Россия,
Вӑл хӑй ытамне 
Пире илчӗ йӑтса, 
Аттемӗр пек — Ленин 
Асаплӑ ҫӗр ҫийӗн 
Телей хӗвелне 
Ялтӑр ячӗ ҫутса.

Чӑвашӑн раскалӗ — 
Россия та Ленин!
Вӑл ҫав раскалпа 
Алтӑр ҫӑлтӑр таран 
Тӗнче савӑнмалӑх  
М ӑнаҫлӑн ҫӗкленнӗ, 
Вӑл ваг Атӑла  
П ӳлсе хурӗ ыран.

Сӑпайлӑ, ятуллӑ, 
Ёҫчен, пултаруллӑ,



Ҫер пин кӗвӗ юрӑллӑ 
Х алӑх паян —■ 
М ашинӑллӑ, тракторлӑ, 
Тулӑх тырпуллӑ, 
Кӳрши-аршипе 
Таванран та тӑван.

П уласлӑх тӗрекӗ — 
Россия та Ленин! 
Чӑваш совет халӑхӗн  
Ҫулӗ — пӗрре •—
Утать вӑл хӑюллӑн  
Ильич пехилленӗ 
Чи чаплӑ, чи ирӗклӗ 
Ҫут ӗмӗре.

Ялав вӑркӑшать-и 
Сулмаклӑн, кӗреннён 
Ҫиҫет-и ҫӳл ӗмӗт,
Пирге яланах,—  
А хахӑн-м ерченӗн: 
«Россия та Ленин!» 
Кӑвак хуппи евӗр 
Ҫак икӗ сӑмах!



Ку пётӗмшех — Чӑваш ҫӗрш ывӗ: 
Тӑрнакуҫ пек таса ҫӑл шывӗ, 
Кӗтни, Ҫавалӗ, Сӑрӗ, Вылӗ, 
Сӗткенӗ, сывлӑшӗ, симлылӗ, 
Ем-ешӗл курӑклӑ ҫаранӗ,
Ҫурта пек тӳрӗ хыр вӑрманӗ,
Шыв хӗрринчи йӑмраллӑ ялӗ, 
Кикак-кикак хур-кӑвакалӗ,
Упи, пакши, тилли, мулкачӗ, 
Чӗкеҫӗ, пӑчӑрӗ, хӑлачӗ —
Ытла тӑван, ытла та ҫывӑх.
К у пӗтёмпех — Чӑваш ҫӗршывё.

Ку пӗтӗмпех — Чӑваш ҫӗршывӗ.
Эс ҫӗнӗ те, эс пигӗ кивӗ.
Сӑваплӑ Улӑп тӑприсемлӗ, 
Кӑлканлӑ, хы тхура ҫеремлӗ 
Ҫӗрпе кунҫул йӑранӗ урлӑ 
Курнать ман несӗл — хӗнлӗ-хурлӑ, 
Сӑхм1анлӑ, ҫӗтӗк ҫӑпаталлӑ,
Ҫапах мал ӗмӗтлӗ, хаваллӑ,
Ҫапах тӳрккес, ҫапах пӑлхавлӑ, 
Пин юрӑллӑ, пин-пин сӑмахлӑ... 
П уҫа усса ларман хёр-ывӑл  
Устернӗ эс, Тӑван ҫӗршывӑм.

'
Ку эсӗ, ман Тӑван ҫӗршывӑм — 
Хӑватлӑ, ҫирёп, чӗрӗ-сывӑ,



Октябрьте хӗвел ҫунатлӑ 
Эс ҫӗнӗрен тепре ҫуралнӑ.
Сана сӳнми телей пилленӗ 
Тӑван аттемӗр — А слӑ Ленин.
Ҫав тивлетпе — .сулмаклӑ, ирӗк — 
Эс ҫӗрӗн-кунӗн, наҫӑн-ирӗн 
Шав ҫӳлелле ӳоме пуҫланӑ,
Ёҫпе кӗрешӳре туптаннӑ,
Эс хывнӑ хӳхӗм  юрӑ-сӑвӑ.
К у эсӗ — ман Тӑван ҫӗршывӑм. 
i
К у пӗтӗмпех — Чӑваш ҫӗршывӗ. 
Хӑю ллӑ та ӑста хӗр-ывӑл:
Мала ыткӑнакан Чапаев, 
М ухтавлӑ кӑйкӑр Николаев, 
Трибун — кӑвар чӗреллӗ Ҫеҫпӗл, 
Искуоствӑра ҫӗкленнӗ шеппӗн 
Н адеж да Павлова...

Сахал-и 
Чӑвашӑн чапӗ, чун хавалӗ?! 
Тӗнче курмалӑх, ӑмсанмалӑх  
Ҫитёнӳсем тӑвагь те хал ӑх ,— 
Калатӑп эл: Вӑйлан, ан ывӑн, 
Тӑван сӑпкам, Тӑван ҫӗршывӑм!

Ку пӗтӗмпех — Чӑваш ҫёршывӗ. 
К ӗҫех ас ҫӗнӗ тинӗс хывӑн.
ГЭС ҫутисем пин-пин хӗвелӗн  
Ҫуталӗҫ Атӑлта илемлён.
Ҫӗр киоретсе ӑсанӗҫ шавлӑн



Вёр-ҫӗнӗ трактореем хӑватлӑн.
К у — ман ҫёршыв. Таса гӳпеллӗ, 
П уян та тулӑх уй-хирсемлӗ, 
Хӑмлаллӑ, ҫӑкӑрлӑ, садсемлё, 
Ёҫчен, ӑста, маттур ҫынсемлӗ... 
Эс ӗмӗр-ӗмӗр пурӑн сывӑ,
Тӑван ҫӗршыв — Чӑваш ҫӗршывё.



Ҫӗршывӑмҫӑм! А к эсӗ ман умра! 
Ҫулталӑк мар, пӗр уйӑх та иртмерӗ,— 
Ярӑнтарать каллех Ҫавал кӗперӗ, 
Картин-картин чупса гухать йӑмра.

Хуш пу тенки пек йывӑр хӑмлупа,
Мана курса, хаваслӑн ал ҫупатӑн, 
Пит-куҫӑма ҫӑл шывӗпе ҫӑватӑн 
Аваллӑхран пыран ыр йӑлупа.

" Ц
Ҫуртсен ҫамки — ҫут ӗнчӗ те ахах. 
Вилмест юмах! Пурнать ю м ах паян та, 
Ҫынсем ҫине ш ӑтарарах пӑхан та —  
Кашнийӗнче Кӗлпук мучи пурах.

Ҫӗршывӑмҫӑм! Ҫатма пек гакӑр ҫул  
Чупать — ку тейӗн аслӑ юн тымарӗ, 
Ума тухать Тӑвайӗ те Вӑрмарӗ,
Ашра юлать сӑпайлӑ калаҫу 
I ^
Ёҫҫи ҫинчен, туйсем ҫинчен. Кӗрхи  
Тулли пӳлме ҫинчен калать-и халӑх — 
Туятӑп эпӗ: пур ун савӑнмалӑх. 
М ёнле-ха урӑхла? Ҫапла йӗрки!
: ' , i
Пилеш вучахӗ. Хурӑисен ташши.
Тӳпен пӗр тӗпсӗр авӑрлӑ сенкерӗ...



Эп килтӗм те — эс мӗн кӑна сӗнмерӗн, 
Чӑваш ҫӗршывӗ — чун-чӗре ӑшши.

Эп манас ҫук сан ырӑ кӑмӑлна.
Сан пилӳпе ялан эп пулнӑ сывӑ,
Апла пулсассӑн, ман Тӑван ҫӗршывӑм, 
Иккӗленмесӗр эс те шан мана!



Ҫитмӗл ҫичӗ ҫӑлкуҫ — 
Пылҫырма,
Сулхӑну сан —
Чуна пусарма.

Сӑмах пур ха л ӑ х р а :
Чӑвашран
Тарса килнӗ кунта
Ситукан.

Вӑрманта ӳонӗ 
Ял ҫине ял —
Хы рлӑх, Вӑтӑр Юман, 
Хурамал.

Манӑн несӗл  
Юратнӑ йӗлме —
Ҫӗн Йӗлмелӗ 
Пуҫланӑ ӳоме.

Ҫитмӗл ҫичӗ ҫӑлкуҫ —
Пылҫырма
Чӑваша савӑнма,
Ыр курма.

Мӗн тери юрӑсем  
К у енче!
Калӑн, юрӑ тагши 
Ҫӑлсенче.



Кашни ҫӑлӗ 
Пилленӗ-и, тен, 
Х алӑха пӗрер юрӑ 
Куллен.

Ҫитмӗл ҫичӗ ҫӑлкуҫ — 
Пылҫырма,
Эс вӗрентрӗн мана 
Ю рлама.

Х алӑха, пурнӑҫа  
Савнипе
Ҫитмӗл саккӑрмӗш ҫӑл 
П улӑп эп.



Кӗтменччӗ эп ҫакна. 
Тӑван килте 
Кӑшг калаҫма та 
Ёлкӗрменччӗ эпӗр, 
«Ю лташусем камсем?» — 
Ыйтать атте,
«Мӗнле-ха сы влӑху сан?» 
Тенӗ евӗр.

Ыр кӑмӑллӑ аттем!
Ҫак пурнӑҫра 
Чи тӗрӗсленнӗ чӑнлӑх  
Пур-мӗн санӑн:
Тӗнче екки килет 
Тус - ю лташран, —
П уян пулнишӗн мар, 
Туспа эс савӑн.

Хӑв тантӑш у,
Тусу — Миттан пичче 
(Эс ун ҫинчен мана 
Миҫе каланӑ!)
Санпа ҫӳренӗ 
Граждан вӑрҫинче,
Чи юлашки чӗлле 
Санпа пайлаиӑ.

Эс туйнӑ туслӑха  
Тӑван ялга



Хӑв пек хавас йышпа 
Хире тухсассӑн,
Ана эс пӗлнӗ 
Сӗмсӗр фашиста 
Йӗрленӗ чух  
Сасартӑк амансассӑн.

Тус-тантӑшсем сана 
Пӗтме паман,
Сана ҫеҫ мар —
Ҫуратнӑ ҫӗршыва та... 
Ак мӗншӗн
Ю лташсем ҫинчен паян 
Эс, канӑҫ ҫухатса, 
Манран ыйтатӑн.

Уявӑмӑр чаплӑ! Уявӑмӑр аслӑ!
Янравлӑн, хӑватлӑн вӑранчӗ те ир — 
Чунра ҫут хӗвел пулнӑ евӗр, хаваслӑн, 
Хастаррӑн, сулмаклӑн утатпӑр эпир.

Эпир — Ҫӗршыва вӑй кӳрен паттӑр халӑх  
Рабочи, хресчен, инж енер е поэт...
Тӗнче ӑмсанмалӑх, тӗнче савӑнмалӑх  
Таҫта аякка пирӗн юрӑ вӗҫет.

Утатпӑр патваррӑн. Кашнин утти ҫирӗп, 
Ҫӗклетпӗр ҫӳле аслӑ Ленин сӑнне.
Ан тив, Ильич куртӑр:

тёллевёмӗр пирӗн 
Малган малалла — коммунизм патне.

М алашлӑх ҫул-йӗрӗ телейлӗ те уҫӑ, 
Октябрь ҫути ҫутатать ҫав ҫула.
Тӑратпӑр юмах тӗнчипе куҫа-куҫӑн — 
Колхозлӑ ял чаплӑ, илемлӗ хула.

Завод-и лартатпӑр, тырпул-и пухатпӑр, 
БАМра-и ӗҫлетпӗр, тӑвагпӑр-и ГЭС — 
Совет ҫыннисем пултаруллӑ та паттӑр, 
Хастарлӑх ҫӑлкуҫӗ нихҫан иксӗлмест.

Пирте яланах Прометей вучӗ ҫунӗ,
Ҫав вут петес сук. гӲнее ҫ у ^ ёмёрне!

Телей са м а н ш  вӑя кене саккуне 
Ҫунат хуш са паче кашнин чёрине.

Янра, ҫутӑ кӗвӗ, янра кӗмӗл саслӑн, 
Юрла, патгӑр халӑх, юрла чёререн! 
Уявӑмӑр чаплӑ, уявӑмӑр аслӑ,— 
Хаваслӑх — сенкер тӳпене ҫитиччен!



Тӑван кил. Савнӑ вырӑн. 
Пӗлеймеютӗп — тахҫан  
Асатте лартнӑ хурӑн  
Курӑнать аякран.

Таврара кассӑн-кассӑн  
Вӑштӑр ҫил вӗрнӗреи, 
Ун юрри кӗмӗл саслӑн 
Илтӗкег инҫетрен.

...Имшер саелӑ ачаччӗ,— 
Мана хуп сӑпкарах  
Ҫурма тӑлӑх хӑварчӗ 
Х ура юнлӑ хурах.

Асатте лартнӑ хурӑн  
Пӑшӑлтатрӗ ун чух:
«Пуҫ ан ус, ыльӑм, пурӑн, 
Ҫак Раҫҫей пӗтес ҫук!»

Тӗрекленчӗ еанҫурӑм, 
Тулса ҫитрӗҫ хулсем.
Ас вӗрентрӗ шур х у р ӑ н : 
«Ёҫпе чаплӑ этем!»



Тарласа, хура ҫӗрӗн 
П улӑхне тупрӑм эп. 
Тӗрӗс, хурӑнӑм , тӗрӗс —  
Ёҫре ҫеҫ — чӑн хисеп.

Салтак ячӗ тухсаосӑн  
(Манас ҫук ҫав куна),
Вӑл пуплерӗ хавассӑн, 
П ехиллерӗ мана:

«Пурнӑҫ панӑ Ҫёршывӑн 
Йӑлтӑр ҫутӑ чысне 
Сыхламашкӑн ан ывӑн
Виличчен, ӗмӗрне».

Йӑнӑш утӑм-ши турӑм — 
Ҫул ҫухатрӑм пӗрре. 
Асӑрхарӗ-ш им хурӑн, 
Канаш  пачӗ тӳрех:

«Йӑнӑш а йышӑнмашкӑн  
Ытлашши йывӑр мар, 
Чӗрӳне ҫеҫ пылакшӑн  
Пылчӑкра ан хӑвар».

Ун хӑватлӑ янравӗ 
Камертон пек янрать.
Эп ҫуралнӑ ялта вӑл 
Утаман пек тӑрать.



Вӑй кӗртсе юхан юрӑ 
Илтӗнсен, ҫӗлӗк хыв. 
...Х урӑн, йӑрӑс шур хурӑн  
Ман хӑватлӑ Ҫӗршыв!



Якрав пичче ялта хисеплё,
Ялта чи ятлӑ пулнӑран  
Юрлагь, шавлать, кёрлет Йёлмелё, 
Урай кашти чӑтать аран.

Пёри БАМ-ран виҫ кунлӑх килнӗ, 
Тепри — нефтяник — Элметрен... 
Хӑни — шутлас-тӑк урлӑ-пирлӗ,— 
Мёнпур Совет ҫӗршывӗнчен.

Ларать минтэр ҫинче сӑпайлӑн, 
Тем айӑп тунӑн, юбиляр.
Чыса вӑл хӑнӑхм ан —  ку паллӑ, 
А вчах сӑлтавӗ паллӑ мар.

Парторг хисгерӗ: йӑлтӑр-йӑлтӑр  
Кӑкӑр тулли ҫиҫет медаль! 
Сӑпайланма мӗн айӑп пултӑр — 
Утаман пек ларас ун халь!

Авмак-авмак кӑлкан ҫилхиллӗ 
Ҫӳҫне тирпейлӗн турасан,
Никам калайм ӗ: ҫитмӗл пиллёк — 
Вунсаккӑрта-ха ветеран.

А нчах вунсаккӑрӗ инҫе-м ӗн:
Савса курманччӗ-ха хӗре —  
Ҫӗршыв кӗреннӗн те писеввӗн 
Лап! хыпрӗ, ялкӑшрӗ пӗрре.



Ялтан яла кӑвак ҫӗмренӗн  
Темле чӑрмав та чӑрмав мар — 
«Ҫӗр — халӑха. Ульянов-Ленин» 
Ян кайрӗ, сарӑлчӗ хыпар.

Якрав пичче хӑй евӗр чухӑн  
Тертне аван ӑнланнӑран,
Ял халӑхне ҫӗклерӗ: пухӑн, 
Тӑван ҫӗре пайлар пӗр тан.

Калама ҫеҫ паян ак ҫӑмӑл: 
Чӑнне курас — ҫӗр пайласси  
Пуҫларӗ вутлӑ-юнлӑ гӑвӑл, 
Тавралӑхра — пӑш ал саоси.

Е шурӑ чех яла тустарчӗ,
Е асрӗ, ҫӗмӗрчӗ Колчак,
Е кӗтесрея кӗтмен «кулачӑ» —  
Тӑхлан пиллесшӗнччӗ кулак.

Яхсрав пичче! Вутра туптаннӑ 
Телей яланлӑх пулнине 
Ялта эс чи малтан ӑнланнӑ,
Эс шаннӑ Ленин партине.

Ш анни, кӗтни сан пулнӑ ҫирӗп, 
Ҫак паякхи мӑнаҫ кӗвве 
Илтессине пӗлсе, каҫ-ирӗн 
Упранӑ эс ӗненӗве.



Унпа ҫенгернӗ, тырӑ акнӑ, 
К олхоз пуҫланӑ ушкӑнпа, 
Унпа эс фашиста аркатнӑ — 
Мӗн кӑтартмарӗ пуль шӑпа!

...М ӑнаҫлӑ, ирӗклӗ, хӗвеллӗ 
Телей юрри ян-ян каять. 
Ветерана выслать Йӗлмелӗ, 
Вӑл Ленин партине мухтать.



Тахҫан, пӗрремӗш кун, эп ҫуралсан, 
Телей куҫҫулӗпе пятне ҫусан,
Ырра пуль, лайӑха пуль, тет, анне, 
Эп куртӑм, тет, ҫӗн уйӑх гухнине.

Тахҫан, пӗрремӗш кун, эп ҫуралсан, 
Фронтри аттем ҫапӑҫӑва тухсан, 
Ҫӗкленчӗ, тет, алхаорӗ, тет, пушар, 
Атте шутларӑм, тет, ку ырра мар.

Паян атте эп хам. А ча ҫумра. 
Пушар та тӗтӗм явӑнмасть умра. 
Ҫӗн уйӑха хупларӗ ҫеҫ тӗтре — 
Темме-ҫке ҫурӑлса гухать чӗре.



Ялти клубра каҫкӳлӗм сӑвӑ каҫӗ 
Пулать тесе пӗлтерчӗҫ Ш ӑхальте. 
...Ватти-вӗтти, арҫынӗ, хӗрупраҫӗ 
Ларасшӑн, акӑ, чи малти рете.

Пӗрин пит-куҫӗ ҫутӑ та сӑпайлӑ,
Теприн сӑн-пичӗ ҫирӗп те кӑра.
Пӗри темтепӗр курнӑ пуль — сухаллӑ, 
Тепри ҫӳренӗ пулӗ вӑрҫӑра...

Ав ҫав, сулахайри, доярка, ахӑр,
Кӳрш и, паллах, тин таврӑннӑ рейсран. 
Пӗри ш анса пӑхать, тепри ш анмасӑр: 
Кӑтарт, мӗн и лее килтӗн хуларан.

Сасартӑк — хулӑн сасӑ: «Ан кӗттерччӗ, 
П уҫла, поэт, янравлӑ сӑввуна».
«П уҫла»,— пуҫяе сӗлтсе, парторг сисгерчӗ. 
А нчах, туяп, тем пӑлхатать чуна.

Тӑп! чарӑнчӗ ҫӳле ҫӗкленнӗ алӑ,
Ман сассӑмпа хам мар, пуплет такам. 
Каҫар, хӑватлӑ, пултаруллӑ халӑх, 
Самантлӑха эп сывлӑш ҫавӑрам.

Самантлӑха тӑрам та куҫа-куҫӑн  
Тахҫан тапраннӑ ш ухӑш а ш утлам;



Тӗллевер пӑллӑ, ӗмӗтёр яр-уҫӑ, 
Сӑн-питӗрсем илемлӗ-ҫке ытла!

Хӑратайман сире йӗпе ҫанталӑк,
Вӗри ҫапӑҫуран ҫӗнтерӳпе
Тин гухнӑ пек, мӑнаҫлӑ та хаваллӑ
Ларатӑр, акӑ, речӗ-речӗпе.

Хӑш сӑввӑма вулас? Тивертӗ хӑшӗ 
Ҫунатлӑ, вутлӑ сирӗн чунӑра?
Тӑрап, намӑсланса, сӑм ах ҫуккишӗн, 
Вут-хӗм ҫуккишӗн хамӑн сӑвӑра.

...Ш утларӑм эп: перо тытас пулсассӑн, 
Х у сӑввуна ҫынна пиллен пулсан, 
Поэт! Сан пултӑр ӑс та ҫивӗч сасӑ — 
Пӑхать хӑватлӑ халӑх куҫунтан!



А к ҫапрӗ вӑтӑр виҫҫӗ.
Чылайччен  

Эп тарӑн ш ухӑш а путса ҫӳрерӗм, 
Ёмӗтӗмри виҫ пайлӑ ӗмӗртен,
Эппин, пӗр пайӗ катӑлчӗ-ха, терӗм.

Иртни ҫине тинкертӗм те —
Ретре
Ҫулсен ытарайми карти юлмарӗ. 
Пёри ҫӗнесшён пулчӗ чир-чӗре, 
Тепри, ырханккаекер, вӑрҫа юнарӗ.

А нчах пӗрре...
Йӑл-йӑл кулагь анне 
Ҫӗрулмирен пӗҫернӗ те икерчӗ...
Ҫав кун асаплӑ вӑрҫӑ пӗтнине,
Эп малалла пурнассине пӗлтерчӗ.

Никам аркатайми Тӑван ҫёршыв 
Хӑй хӑватне пиллерӗ: ут хастаррӑн, 
Чи аслӑ тӗллеврен ан чак пёр шит, 
Нимле йывӑрлӑха нихҫан ан парӑн.

Юратнӑ халӑх пачӗ чӗлхине:
Юрла, саесу таса та ҫирӗп пултӑр, 
Сан сассуна илтсеосён каш нинех 
Ёҫре ҫӗнес хӑватлӑ туйӑм тултӑр.



Телейӗм вӗсенчен ҫеҫ килнёрен,
Эп — ӗмӗтпе ҫут шанчӑк йӗкӗрешӗ —
Ним юлмиччен, ҫунса кӗллениччен 
Ҫӗршывшӑн, миршӗн, халӑхш ӑн кӗрешӗп.



« Тракторстрой. Ш упашкар » 
Пирён адрес пёрре.
Аш ӑ мар, ҫӑмӑл мар — 
Ҫилӗ ш уххӑн вӗрет. 
Тулхӑрать Атӑл оиввӗн, 
К уҫа хӑйӑр касать.
Пӗр сӑмах гшрте — тивӗҫ — 
В ӑй-хал ҫуратать.

«Тракторстрой. Ш упӑшкар» 
К ӗҫ ӗҫе ямалли.
К у пуҫламӑш ӗ мар —  
Малаллш, малалли. 
Магнитгу, Днепрогэс-и, 
Ангара е К ам А З —
Ҫамрӑк вӑй иксӗлмест те, 
Н ихҫан парӑнмасть.

«Тракторстрой. Ш упашкар.. 
Ёҫ тыгсасеӑн алла,
Каш ни пултӑр хастар, 
Кашни кайтӑр мала. 
Стройка пирён чыс мар-и 
Ҫакна ӗмёр асту:
Ку вӑл пурнӑҫ тымарӗ —  
Таса юрату.

«Тракторстрой. Ш упашкар» 
Пирён адрес пёрре.



Сирпӗтсе хӗм-кӑвар, 
Пиҫӗхет чун-чӗре. 
Ҫӗнтерме вӗренетпӗр, 
Пурӑнма та ҫапла. 
Умра пирӗн пёртен-пӗр 
Ҫул — малалла!



Пултӑм Ҫеҫпӗлте те Теччӗре,
П ултӑм эп Крымра та О стерта.
Вӑл хӑех  — пин-пин, Кӑвар чӗре, 
Вилес ҫук вӑл, терӗм, вӑл — кунтах!

Таврӑнтӑм поэг ҫӗршывӗнчен. 
Ҫаврака шур ҫӑкӑр, хӗм сапса, 
Ҫынсене сӳнми телей сунса,
Ялтраса выртатчӗ килсерен.

Ирӗке саван чӑваш ачин ;>
Ирӗклӗ юрри ян-ян каять.
Сӑвӑҫӗ те юрӑҫӗ пин-пин—- 
Ут ҫулать, ака тӑвать, юрлать.

Ҫук, калайм ӑн: лӑпкӑ та йӑваш... 
К урӑр, ҫивӗч ухӑ  йӗппилле 
Хӑйӗн ёмӗтне тӗлле-тӗлле 
Чашкӑроа вӗҫме пӗлег чӑваш!

Таврӑнтӑм эп капӑр Теччёрен.
Тинӗс евӗр Атӑла курса,
Ш утсӑр савӑнса, хӑпартланса,
Сӑвӑ шӑрҫаларӑм мӗн ирччен.

Вёҫсӗр иртрӗҫ шур пӑрахутсем, 
Пин-пин сас хупларӗ таврана, 
Тӗрлӗ-тӗрлӗ халӑх ҫынвисем  
Аш ш ӑн саламларӗҫ Ҫӗн куна.



Эп вара ш утларӑм ӑшӑмра:
Ҫеҫпӗл ӗҫӗ харама кайман,—
Ҫак таса, телейлӗ Ҫӗршьгвра 
Ҫьганисем телейлӗ те пӗр тан.

Тин ҫеҫ килтӗм тинӗс хёрринчен. 
Крым хӗвелӗ сывлӑхшӑн паха. 
Ҫеҫпӗл сассине ге илтӗп-ха,
Терӗм ҫыранпа утмассерен.

Х ум лӑ-хум лӑ кӑпӑк авӑсса, 
Кӗрешме чӗнен хӑватлӑ шав 
Асилтерчӗ аслӑ сӑвӑҫа.
Тинӗсӗм, мухтав сана, мухтав!

Вӑл кунтах-мӗн ӗмӗр-ӗмӗрне.
Вӑл, ав, тинӗс хумӗпе кӗрлет.
Ҫӗнӗ кунӑн ҫӗнӗ пурнӑҫне 
Юратса тӑма чӗнет поэт.

Тин кӑна-ха ҫитрӗм Чӑваша 
Ҫут тиреклӗ ӑшӑ Остерган. 
К алаймарӑм: «Сывӑ пул, Мишша» 
Ҫавна ҫеҫ калайрӑм: «Пурӑнан!»

Украина хӗрӗ сан патна 
Чӗр чечек ҫыххи йӑтса пырать, 
П алӑку ҫине вӑл ,сан ятна 
Тӗрӗллӗ рушник ҫакса ярать.

П . А ф ан ась ев . Ч ун ҫути .



П урӑнан, поэт! Кай, вилӗм, чак! 
Пурӑнан! Пӗтмен-ха ҫут тӗнче. 
Эсӗ кӗрешӳ вӑйне анчах  
Килёштернӗ пурнӑҫ тӑршшӗнче!



Э валд  П апиныи тусӑма

Амӑш  кӗтнӗ. Хӗрӗ гаврӑнман. 
Ҫулҫӑ тӑкнӑ сарӑхнӑ вӑрман.
Ӗнтӗ ҫавӑрттарнӑ ҫил-тӑман,—  
Хӗрӗ таврӑнман та таврӑнман.

Хӗрӗ пулнӑ паттӑр партизан.
Хӗрё пулнӑ чӑн-чӑн арӑслан. 
Савӑнса ӳсее, мӗн ачаран  
Ҫӗршыва юратнӑ вӑл чунтан.

Амӑш  ҫуннӑ. Хӗрӗ таврӑнман.
Ҫӗр тасалнӑ шавлӑ шыв-шурган. 
Ёнтӗ куҫ та уҫнӑ шур тюльпан,— 
Хӗрӗ таврӑнман та таврӑнман.

Х ӗрӗ тухайман пёр ункӑран. 
Тарӑхнӑ вӑл хӑй аманнӑран.
Юн юхтарнӑ, кайнӑ вӑл ӑнран... 
Хӗпӗртенӗ, савӑннӑ тӑшман.

Амӑш  оиҫнӗ амӑш пулнӑран. 
А мӑш ӗ васканӑ аякран:
«Хӗрӗм! Хӗрӑм!!»
Хӗрӗ чӑтайман.
Паттӑррӑн куҫ хупнӑ — парӑнман.

Амӑш ӗн чӗри чултан пулман. 
Тухайман вӑл ҫак уҫланкӑран. 
Мрамор постамент ҫинчен паян  
Систерет Еӑл кашнине: «Ан ман!»

...Саласпилс! Ашри хӳхлевӗм ман! 
Саласпилс! Сана никам манман. 
Чӗресем тухасш ӑн кӑкӑртан,
Ҫӗр пин амӑш * шӑпине курсан.

* — иртнӗ вӑрҫӑра Латвири Саласпилс концлагерьг 
фашистсем ҫӗр пин ҫынна асаплантарса вӗлернӗ.



Мӗнлерех цирк лаши!
Чӗнсене пит ӑста ылтӑнланӑ. 
Йӑлтӑр-ялтӑр тӑвать 
Ун йӗвенӗ ҫинчи ҫут ахах.

Тӗлӗнме маннӑ ҫын
Халь, ӑна курнӑ чух, ҫунатланнӑ
Пур-ҫке, лур, юлташсем,
Тӗнчере тӗлӗнтермӗш пурах!

А нчах акӑ мана 
Урӑххи,
Тахҫанхи аса килчӗ.
Сӗм вӑрман ҫулӗсем,
Вырмари шутсӑр йывӑр кунсем...

Йышлӑ марччӗ ҫемье.
Эпӗ ҫав ҫемьере кӗҫӗнвиччӗ, 
Пӳрнеске-ха тесе,
Лӑпкамарӗҫ мана аслисем.

Лаш асем ырханкка.
Айӑрсем вӑрҫӑран таврӑимарӗҫ. 
Пурччӗ манӑн та ут.
Ула-паттӑр ят пачӗҫ ӑна.
Паттӑр пулнӑшӑн мар.
Унӑн чӑтӑмлӑхтге кӑмӑлларӗҫ —



Ун, мӑнтарӑнӑн, шав 
Тулли лав —
Урапа та ҫуна.

Тӑвӑлра,
Йен ере,
Ҫултарса яракан ш ӑрӑхра та 
Канӑҫ ҫук ун валли.
Ыр ута ӑмринчен лӑпкаса,
Турта ҫӳллӗш ача,
Эп ӑна пулӑш ма тӑрӑш аттӑм: 
«Эй, тӑванӑм, чӑтах.
Ту ҫинче кӑш тах илӗн канса».

К уҫҫулленнӗ куҫсем
Ачана ӑнланатчӗҫ пулас-и? —
«Чӑт, ача,
Чӑт, ватти,
Чӑт, хӗрарӑм.
Эп ҫитӗп тӑва.
Килӗ вӑхӑт пӗрре.
П урге пулӗ — телейӗ, хавасӗ»,— 
Тенӗ пек,
Хирӗнсе,
Ула-паттӑр туртатчӗ лава.

Ун ятне халь лартас,
Асталас ун ятне пысӑк палӑк. 
Йӑнӑш  пулмӗччӗ, ҫук.
Пурте ҫӳрӗччӗҫ палӑк патне.—



Пӗчӗкки, пысӑкки.
Л айӑхрах пӗлсе тӑрӗччӗ халӑх  
Вӑрҫӑ питӗ асаплӑ,
Вӑрҫӑ питӗ хаяр пулнине.



Тавах сана, Тӑвай,
тавах, Тӑвай,—

Ыр кӑмӑллӑ ҫынсен хитре кӗтесӗ. 
Ман чӗрене пӑлхатрӑн эс нумай  
Вёри ытамунтан ярас темесёр.

Тавах сана, Тӑвай.
Телей тӳпин  

А йне хитрен вырнаҫнӑ ҫӗр кӗтесӗ, 
Ҫӑлтӑрусем  
Пиншер ахах пӗрчин,
Ҫутисене инҫе сапса 
Ҫиҫеҫҫӗ. _____

Тавах сана, Тӑвай,
ӗҫчен ҫынсен,

Аста та гарават ҫынсен кӗтесӗ, 
Пуян куяҫулӑн алтӑр-куркинчен 
Телей пылне 
Оавса ӗҫтертӗн эсӗ.

Тавах сана, Тӑвай.
Хмтре хёрсен,

Чуна вут сапакан хӗрсен кӗтесӗ, 
Ҫав вут айне ӑнкайсӑр лекнӗрен 
Пӗрне кӑна 
Хампа пӗрле илес-и?



Тавах сана, Тӑвай!
Вёри ҫӑлкуҫ 

Тапса тӑрать санра — хӑваглӑ, ҫирӗп. 
Ҫунат парса ӑсатрӑн. Таймапуҫ.
Сана эп тунсӑхлӑн куллен асилӗп.



Тӳпе йӑлтӑр таса, 
Сывлӑш уҫӑ ытла! 
Кӗрлесе, янраса 
Вӑранать ял-хула.

Кашнин сӑн-питӗнче 
Ҫутӑ савнӑҫ куран. 
Епле хӳхӗм  тӗнче — 
Май уявӗ паян.

Заводра, стройкӑра 
Ялавсем хӗвел пек, 
Ялавсем акара 
Вӑркӑш аҫҫӗ ҫилпе.

Ҫӗнтерӳ паллисем  
Курӑнаҫҫӗ таҫтан, 
Ывӑнми паттӑрсен 
Ёҫ уявӗ паян.

Ҫут хӗвел шевлинче —  
Хӑмачсем, хӑю сем... 
Кур, кашгаин аллинче 
Чӗнӳсем, йы хравсем :

Лӑпкӑ тӑтӑр тӗнче, 
Вут ан тухтӑр нихҫан! 
Ҫӗр-планета ҫияче 
Мир уявӗ паян.



...Ян! янра пирӗя сас, 
Пул сулмаклӑ, хивре. 
Тӗнче тӑтӑр хавас, 
Тӗнче тӑтӑр хигре.



* * *

М ухтав сана, пӗрчӗ, 
Эс пурнӑҫ хӑвах.
Эс шӑтӑн, ас ӗрчӗн, 
Кӗттермӗн вӑрах.

Ем-ешӗллӗн тухӑн. 
Ҫурхи тӗнчерен  
Е ӑшӑ, е сулхӑн  
Эс ыйтӑн куллен.

Ҫӗкленӗн патваррӑн  
Ҫӳлтен те ҫӳле, 
Ҫапла пуҫ кӑларӑн  
Ҫу ҫитнӗ тӗле.

Хаваслӑн хум ханӑн  
Хӗвел хӳттинче. 
Пӗрре эс кун парӑн 
Вӗр-ҫӗнӗ пӗрче.

Йӗс пек ҫирӗпленӗн, 
Эс куҫӑн гырра, 
А хахӑн , хӗвелӗн  
Ҫутатӑн вара.

Ҫав ҫутӑ пуль кӗчӗ 
Поэт чӗрине.
М ухтав сана, пӗрчӗ, 
М ухтав ӗмӗрне!



Ан вӑрҫӑр манӑн ӑрӑва,
ан вӑрҫӑр, 

Хивре пулсан, тӳррен перет пулсан. 
Пуҫламӑш не асилӗр —

хӗрӳ вӑрҫӑ 
Ана ҫапла ӳстернӗ ачаран.

Ан чарӑр манӑн ӑрӑва,
ан чарӑр,

Вӑл хӑй ҫине нумай илет пулсан, 
Ҫӗршывӑм умӗнче ун пысӑк парӑм, 
Ҫавна туйса ӗҫлет вӑл пур вӑйран.

Ыр сунӑр манӑн ӑрӑва,
ыр сунӑр,

Тӗллев патне хыт ыткӑнать пулсан, 
Чёрн ҫуталтӑр, хӗвел евӗр ҫунтӑр, 
Вӗри хӗмне ҫынсемшӗн салатса.



«...Чёрный конь умирает 
на белом снегу...»'

К ■ Кулиев.

Ҫӗр налтак,
Пин салтак,
Рет те рет...
Сар тусан
Хыҫалта
Вӗҫтерет.

«Малалла! 
М алалла!» —
Тет трубач. 
Ыткӑнать 
Тӑвалла 
Ю рӑпа:

«Ы ткӑнах,
Вирхӗнех,
Урхамах,
Санпа ман 
Пӗр тӗллев,
Пӗр сӑмах.

Санпа эпӗр
Хисеплӗ
Ретре,



П улас тетпӗр
Ялан
Ирӗкре.

Санпа манӑн  
Тӑшман халь 
Перре —
Таптаса 
Ирсе кай 
Ирсёре!

Вӗҫтерех,
Вӗҫтерех,
Вӗҫтерех,
Эп ҫӗклем
Ялава
Ҫӳлерех.
Вӗҫтерех,
А нчах ҫул-йӗр
Тӑрук
Татӑлсан,
Ҫӑлтӑр евӗр куҫҫулё 
Типмесӗр юлсан,—

П ӗл: санпа эпӗр 
Иккӗн
Н яхҫан парӑнман. 
Пӗл: санна эпӗр 
Вирлӗн
Кӗрешнӗ ялан.



П ӗл: санпа эпӗр 
Ҫулнӑ
Хӗнпе хурлӑха. 
Пӗл; санпа эпӗр 
Ҫӑлнӑ
Тӑван халӑха».

...Ҫӗр салтак, 
Пин салтак —  
Per те рет...
Сар тусан
Хыҫалта
Вӗҫтерет.

Чим, мён пулчӗ? 
Трубач,
Сасна пар!
Эй, хӑю ллӑн,
Трубач,
Янратгар!

А нчах ҫук... 
Ёнтӗ 
Чӗмсӗр  
Труба...
Юнпа витӗячӗ
Ешӗл
Х упах.



«Эх, ыр ту сам, 
Хура урхамах, 
Калаҫасш ӑнччӗ — 
Пӗтрӗ сӑмах. 
Вирхӗнасшёнччӗ 
Ҫӗнӗ вӑйпа, 
Йыхӑраеш ӑнччӗ — 
Укрӗ труба.

Ав килет ҫывхарса 
Ш урӑмиуҫ.
Эх, курасчӗ те,— 
Хупӑнчӗ куҫ.

Пулинех!
Эпӗр яккӗн
Нихҫан
Парӑнман.
Сывӑ чух эпёр 
Вирлӗн
Кӗрешнӗ ялан.

Сывӑ чух  
Эпӗр ҫулнӑ 
Хӗнпе хурлӑха. 
Сывӑ чух  
Эпӗр ҫӑлнӑ 
Тӑван халӑха!..»

4. П. Афанасьев. Чун ҫути.



Вӑл паттӑр ҫынсемпе илемлӗ, 
Ҫӗрле — тӳлек, ӗҫре — вӗри.
Ларать ман ялӑм — Ҫӗн Й ӗлмелӗ— 
Чи лайӑх ялсенчен пӗри.

Кӗрнек ҫанҫурӑмлӑ, вӑй-халлӑ,
Ёҫе тухсассӑн арҫынсем,
Ҫӗр чӗтренет пек.
Ӗнтӗ паллӑ —
Пит пысӑк ӗмӗт ку ялсен.

Йӗлмелӗш ӗн уяв ҫитес-тӗк —
Пӗлет урай кашти авма.
Кӗр сӑрине, юлташ ӑм, эс те 
Ҫӗн Йӗлмеле пыр хӗр пӑхма.

Урамӗсем — ҫип ҫапнӑн — йӑрӑс, 
Каоси-касси вёр-ҫёнӗ ҫурт.
Ман Ҫён Й ӗлмелӗ — ҫёнӗ юрӑ,
Ҫав юрӑра ман сас та пур.

Вӑл пысӑках та мар, ман ялӑм, 
Пӗр виҫҫӗр килӗ ҫеҫ — ан тив,. 
Ш ӑпах Йӗлмелсемпе мухтавлӑ, 
П уян та ҫирёп ман Ҫӗршыв.



М. П. М ихеев 
ученӑй-физик 
ҫутӑ сйнарне

Такам пулаттӑм эп,
таҫта пулаттӑм  

Хам пурнӑҫра сана курман пулсан. 
Вӗрентекенӗм!
Манӑн вӑй-хӑватӑм,
Кӑшт каярах пулин те,
Ил манран
Хӗвел пайӑркинчен пуҫтарнӑ кӑшӑл — 
Саваттӑн эс тӗссен ҫут вӑййине.
...Паян та эп куратӑп

санӑн мӑшӑр 
Чӗп-чӗрӗ куҫусем ҫуталнине.

А х, ӗмӗрхи пӗр шелсӗр ҫутҫанталӑк,
Эс тепӗр чух ытлашшипех кӑра.
Ҫак пурнӑҫа уҫатпӑр кӑна алӑк —
Ана эс васкаса хупма тӑран.
Этем ҫине витен те шур шӑналӑк,
Ят ҫеҫ унран,
Ят ҫеҫ эс хӑваран.

Вӗрентекенӗм!
Сан яту та чӗрӗ,
Эс пин вӗренекенӗн чӗрине 
Х у ҫутнӑ ҫӑлтӑрпа килен каҫ-ирӗн,
Эс вӗсенех халь пурӑнма чӗнен:



Пурнас-тӑк —
пӗр юлми ҫунса кайса!

Пурнас-тӑк —
нӑйкӑш масӑр, парӑнмасӑр! 

Пурнас пулсаосӑн, ӗмӗр пурӑнсамӑр  
Ҫул ҫутатса!
Ҫул ҫутатса!



Ҫулталӑкра пёрре килен ҫак тапхӑр  
Ҫӗклентерсе уҫса ярать чуна. 
Ҫырмасенче ҫиҫсе ялтрать кӑвак пӑр. 
Тумла пат-пат тумлать яра куна.

Х ура ,сӑн ҫапнӑ пуерӑнчӑк юра та 
Ҫиет пӗр хӗрхенмесӗр ҫут хӗвел.
Курак, ав, краклатать садра, куратӑп,— 
Ӗҫе пикеннӗ пакӑлги эртел.
I
Х умпа кӑтраланса вылять кӳлленчӗк, 
Кас-кас килен ҫил сулчӑ та кӑра,
Турат ҫинчен пӑр ӳкрӗ те тӗпренчӗ, 
П уҫланчӗ ӑсан туйӗ таврара.

j
К у — умӗнхи. К ӗҫех ҫурхи ҫанталӑк  
Тапранӗ кӗрлесе, шатӑртатса.
К у— умёнхи. Ҫак тапхӑр маншӑн савӑк, 
Унра хӑватлӑ вӑй тӑрать гапса.



Атӑл ҫилӗ — вӑштӑр уҫӑ ҫилӗ — 
Кӑтӑклать пите, кӗлеткене. 
йӑлӑм ри вӑрман — сап-сарӑ тилӗ 
Тек юртать, юртать тёнче хӗрне.

Кунта ГЭС гӑваҫҫӗ. Йӑрӑс, ҫӳллӗ 
Кран тӑрать — асамҫӑпа пёрех, 
Чуптӑвать ҫине-ҫнне хӗрӳллӗн  
Хӗвеле пӗрре, тепре ҫӗре.
i
Сисрӗм зпӗ ҫыранта тӑруҫӑн:
Ав, мӗнле тӑваҫҫӗ ГЭСеене —  
Васкаса ӑсать кран ывҫӑн-ывҫӑн 
Иксӗлми хӗвел хӗрӳлӗхне.



(С . В икулов м айлӑ)

Арҫынсем килеҫҫӗ акаран, 
Ывӑннӑ, ҫапах хастар утаҫҫӗ.
Каҫ енне хӗрарӑмсем паян 
Вӗсене валли мунча хутаҫҫӗ.

Арҫынсем килеҫҫӗ акаран.
Тар ӳте касать, ӗшеганӗ пилӗк. 
Тӑват кун, гӑват ҫӗр ҫывӑрман,— 
Ан кӗттерӗр, часрах парӑр милӗк!

...Тикӗс кӗвӗ меллӗн шӑранать, 
Темиҫе курка ӑшши параҫҫӗ. 
Аш алаҫҫӗ кирӗк-тусана,
Эх, вӗри те ҫав — епле чӑтаҫҫӗ!

Ҫапӑнать кӗрнетслӗ cap мучн,
Сивӗ шыв ярать хӑй пуҫӗ тӑрӑх. 
Н у, аван та ҫав паян мунчи —  
Кӑмӑлсӑр пулса епле-ха тӑрӑн?

Арҫынсем, хӗрелнӗ ҫырла пек, 
М унчаран хаваслӑ таврӑнаҫҫӗ, 
Тӑкӑнать йӳҫсе сӑра-шерпет, 
Арҫынсем пур кӑмӑлтан ю рлаҫҫӗ:



«Ёшерет те хумханать ҫӑкй, 
Илӗртет куҫа мӗнпур тавралӑх. 
Вӑхӑтра вӗҫленчӗ дураки,—
Кӗр сӗтелӗ пулӗ ӑмсанмалӑх!»



Ҫ Ы Н Н А  К И Р Л Ё  Ю Р Ӑ

* *

Ҫынна кирлӗ пӗлӗт, 
Ҫынна кирлӗ шанчӑк, 
Ҫынна кирлӗ ӗмӗт,
Ҫын ӗмӗтсӗр — ванчӑк.

Пӗлеп — хаклӑ п ур л ӑх: 
Утмашкӑн ҫӗр тӑрӑх  
Ҫынна кирлӗ туслӑх, 
Тус-йышсӑр ҫьгн— тӑлӑх.

Паяншӑн, ыраншӑн 
Ҫаюна каргса хурӑр: 
Туллин пурӑимашкӑн  
Ҫывна кирлӗ юрӑ!



Юр луҫласа юрларӑм,
Пит шух тесе ая калӑр.

Х алйх юрринчен.

Епле вӑл хӳхӗм  те чёп-чёрё 
Чӑваш юрри,
Уяв юрри!
А к ҫакӑн пек пулать пуль хёрён 
Хӑй савнине па рас тёрри.

Епле вӑл ҫутӑ,
Йӑлтӑр ҫутӑ!
Унра — чӑваш чӗри ҫунни. 
Ч ӑнах, ун чухлӗ вӑйӑ ҫук-тӑр  
Кӑвак хуппи ялтӑранин.

Епле сӑпайлӑ вӑл,
Атьсемёр,
Ав, курӑр, йышӑнмасть ш уха, 
Ҫӑл ҫӳп-ҫапа «тиркенӗ» евӗр, 
Кӗртмест вӑл майсӑр сӑмаха.

Вӑл кивелмест.
Вӑл шӑнкӑр-ш ӑнкӑр  
Юхать мӗн ӗмӗ;р гӑршшӗпех,
Ҫӳл тӳпери чи ҫутӑ ҫӑлтӑр  
Тахҫан тапратнӑ ташши пек,



Епле вӑл ӑслӑ та сӑнарлӑ! 
Верен, ҫыравҫӑ, халӑхран. 
Сӑвву чӗп-чӗрӗ те сӑпайлӑ, 
Янравлӑ, ҫутӑ пултӑр сан.



Ан шавлӑр, ватӑ чӑрӑшеем, 
Ан ҫапӑр ҫырана, хумсем . 
А н чӗриклетӗр, шӑрчӑюсем, 
А н вӗҫӗр, чӗвӗл кайӑксем.

Хёвелӗн ӑшӑ аллисем, 
Кунта ан ҫӳрӗр, кайӑреэм. 
Ҫилпе ан кашлӑр, чечексем, 
Ҫунат ан ҫапӑр, лӗпӗшсем.

Ш ӑп пулӑр, ырӑ кӳршӗсем, 
Ҫитерӗр тӳсӗм, тӑвансем,— 
Ман пӗчӗк хӗрӗм ҫывӑрать, 
Тӗлӗкӗнче сире курать.



* * *

Тавралӑх кӗрлесе вӑраннӑ майӑн  
К аллех хаваслӑ пурнӑҫ пуҫлама  
Вӗҫсе килет карти-карти хуркайӑк  
Ҫурхи ытарайми ҫӗршывӑма.

Кайри — мала, малти — кая! Килсемӗр, 
Итлегӗр хӳхӗм  юррӑра тӗнче!
...Паян ирпе, туссем, пуҫланчӗ тепӗр 
Вӗр-ҫӗнӗ ҫаврӑм пурнӑҫ тӑршшӗнче.



Халь пёлсе пӗтер ӗнтӗ ҫанталӑк 
Хӑш  сехет, хӑш кун пӑсӑлкине. 
М алтан ҫурӗ ҫумӑр икӗ талӑк, 
Кайран ҫурӗ ҫумӑр вк эрне.

Ш ӑнкӑрав ҫакса ҫӳрен ҫу кунӗн 
Хӑш ӗ пулчӗ юлашки юрри? —
Пӗр текерлӗк макӑрчӗ ял ҫумӗн, 
Айӑплӑн тем ш ӑхӑрчӗ тӑри.

Аслати шартлатрӗ. Пӗтрӗ юрӑ. 
Юхрӗ ҫумӑр, вӗҫсӗр куҫҫуль пек. 
Ир эрне вӑл ҫурӗ, уйӑх ҫурӗ —
Ҫу вӗҫленчӗ. Ҫу пулмарӗ тек.

Шав ш анагпӑр. Шав теме кӗтетпӗр. 
А нчах... Ҫумӑр чалӑшшӑн ҫапать.
«Сывӑпул!» теме ӗлкӗрейместпӗр—  
Тем каять яланлӑх, тем юлать.



* * *

Петр А ндреева

Эп пултӑм сан кӗрекӳнте. 
Эрех-сӑра ӗҫме пыманччӗ,
Чӑваш юрриччӗ — тӗпелте,
Темрен те ҫывӑх тӑван сасчӗ.

Эп пултӑм сан кӗрекӳнте,
Симпыл пек юрӑ ю хрӗ мар-и,—
Чуна, юна, ӑса, ӳте
Ҫав юрӑ харӑс тыгкӑнларӗ.

Ман несӗл мар-и куҫӑмран  
П ӑхса, юрра кӗме хистерӗ.
Хам сассӑм вӑйсӑр пулнӑран  
Юрра пӑсма хӑю ҫитмерӗ.

Эп пултӑм саи кӗрекӳнте...
Йӗрет, йӗрет салхуллӑ шӑпӑр, 
Кӗсле хӳхлет — чӗре кӳтет.
Шыв сыпнӑ пек, эп лартӑм шӑпӑрт.

Тавах сана. Чун тӗпӗнчи 
Х ӗлӗхӗме савса ӗнертӗн.
Мана ас халӑх умӗнчн  
Тивӗҫӗме пӗлме вӗрентрӗн.



И. Каш еж ева майлй

Каятпӑр! Эх, каятпӑр, 
Каятпӑр инҫене.
Хавасланса юрлатпӑр  
Х ӑю лӑх юррине.

Кӗрӗк мар тумтирӗмӗр — 
Комбинезон — ҫире.
К ӗтех ас, Ҫӗпӗр ҫёрӗ, 
Ҫамрӑксене, пире.

Эпир паян нумаййӑн,
Кӗрлет перрон, шавлать. 
Оркестр каланӑ майӑн  
Ҫӗр хӑй те тайӑлать.

...Ш ӑп ҫак самант вӑл тухрӗ 
Ш уркам хӑй — пичӗ ҫ у к : 
«Ҫитмешкӗн шш-пин ҫухрӑм  
П уҫларӗ калаҫу.

«Унта салху пиг пурнӑҫ,
Пӗр канӑҫ ҫук унта...
Эп хам  куҫпа хам  курнӑ, 
Тертленнӗ ҫухута.

Ш утлатӑр пуль: ҫурт янтӑ, 
Ш утлатӑр пуль: укҫа.



Атьсемӗр, улталантӑр, 
Унта ҫил ҫеҫ хуҫа.
Хаҫат ҫинче вӑл туслӑх, 
Эп хам ӑна курман.
Ак ӗнтӗ шӑп пӗр уйӑх... 
Эп таврӑнтӑм унтан...»

Суятӑн! Ух, еуятӑн! 
К аях, пиртен те тар!
Эс ху  чунна сутатӑн 
Виҫ пусшӑн ним ге мар.

...Каятпӑр. А л сӗлтетпӗр. 
Кӗтех, кӗтех, уй-хир! 
Ю рӑсемпе тӗллетпӗр 
Тӳрпилӗке эпир.

П. Афанасьев. Чун ҫути,



Завод пуҫланчӗ чӑн та патгӑр: 
Урать хӗл.
Х ӗрӗх градус сивӗ.
А нчах тапратрӗ экскаватор  
Симфони пек хӑватлӑ кӗвӗ.

Ҫак кӗвӗре йӗс чан ҫаппи те, 
Сӑпка юрри те пулчӗ пулӗ.
Ш ӑн ҫӗр тӗпренчӗ шитӗн-шитӗн, 
Хӗм еирпӗтрӗ хивре вутчулӗн.

Завод пуҫланчӗ! Ҫӗлӗк хывӑр! 
П уҫ тайӑр ҫӗр ҫӗклемӗ умён! — 
Хӑш  чух, пӗлегӗп, пулӗ йывӑр. 
Хӑш  чух, чӑяах та, ҫӑмӑл пулмӗ.

А нчах кабинӑра, куратӑп, 
Й ӑл-йӑл кулса ӗҫлет те йӗкӗт: 
Чунтан-вартан шанса тӑратӑп — 
Ҫӗнтерӗ ӗмӗт!
Чаплӑ ӗмӗт!



Дмитрий М ихлеева
I
Япӑххи манӑҫать пуль иккен... 
Калаҫмарӑмӑр ҫӑкӑр ҫинчен. 
Сукмакпа утнӑ чух ик енчен 
П учах ҫеҫ ҫапрӗ пирӗн питрен.

Пуш сӑмахӑн пӗгмерӗ тӗрки —
Шав тавлашрӑмӑр космос пирки.
Те тулличчӗ, те выҫӑ пучах? —
Ҫак аса та килмерӗ пачах.

Тӑван ял... Тӑван хир... Укӑлча... 
Чим, мӗскершӗн талт! тапрӗ чӗре?— 
Юнаса ӑсатать пек пире 
Вӑрҫӑ хыҫҫӑнхи вӑйсӑр ача.



Толя Ефремова

Сасартӑк кӑмӑл хуҫӑлсан,
Эп чӑтаймарӑм, тӳсеймерӗм, 
Сана эп чёнтӗм Вӑрмарган,— 
Мана эс вӑхӑт ҫук темерӗн.

Чӑгма ҫук савӑнӑҫ юилсен, 
Пӗччен хавасланас килмерӗ, 
Сана эп хӑпӑтрӑм ӗҫрен,—
Мана эс вӑхӑт ҫук темерӗн.

Мӗн пур-нш пирӗн туслӑхра?  
Чи-чи хакли вӑл, тусӑм, эсӗ. 
...Ҫитейӗп-ши эп вӑхӑтра 
Мана эс хӑв патна чӗнсессён?



Хӗл мучи валли ҫитмерӗ ахӑр  
Нарӑсра шӑп -икӗ-виҫӗ кун... 
Кутсӑр-пуҫсӑр тӑвӑл кӑлармасӑр  
Кӑмӑлӗ тулаймӗччӗ-ха ун.
Ак паян — ҫурхи пӗрремӗш уйӑх. 
Кур — асфальт ҫинчи кӳлленчӗке 
Килсе чӑмнӑ, акӑш-макӑш туйӑн  
Кӗрлевне кӗгсе, Хӗвелнпике. 
А нчах мӗн ку!
Лашисем ырман-и,
Юлнӑ-и хӑвачӗ Хӗл мучин? 
Кӗрлесе тӑрать Лакрей вӑрманӗ, 
Чуптарать вӑл чаплӑ катаччи. 
Пур-мӗн унӑн ҫӑлтӑрлӑ ҫути те — 
ЙЕӑнать хыҫра чӗркӗмӗл юр... 
Ёнтӗ эсӗ ҫӗнӗрен чун илтӗн,
А нчах чим-ха, кучченеҫ те пур. 
Юрпике сӗнет сана: «Тархасшӑн» 
Пӑсланса тӑран асамлӑ чей,
Е ак — авалхи сӑпай чӑвашӑн  
Йӑлипе — сӑра сана...
Эй-эй,
Темӗн тӗшмӗрпсе ан пӑх, пикеҫӗм  
Пурпӗрех вӑлтаймӑн хусаха. 
Юрпике хӗлле кӑна вӑл, теҫҫӗ —  
Юрату пыраймӗ вӑраха.
Пӗрех хут ҫитерччӗ ӑшӑ кукӑль,
Е икерчӗ сӗн мана паян.



...Сӑнӗ пӗрлӗхен пек, тумӗ шукӑль — 
Чун-чёри те пулас ҫук юртан. 
Карусель вӗҫес пек. Вӗтӗ халӑх  
Пӗлеймаст ниҫта кайса кёме,
Хӗл уявӗ — пурте ӑмсанмалӑх, 
Чылайччен кайран аса илме. 
Кӗр-кӗрлет, янрать Лакрей вӑрманё! 
Пурнӑҫ карусель пек ҫаврӑнать:
Хӗл Мучи каллех килне ӑсанӗ, 
Тунсӑх ҫук — ҫур кунӗ ҫывхарагь.



Т асалӑх,тасалӑх, тасалӑх  
Ыйтатӑп хамран та тусран. 
Тасалӑх — 
тӑш ман ӑмсанмалӑх,
Килйыш савӑнмалӑх ялан.

Анне сӗчӗ евӗр тасалӑх!
Т ухас темесен кӗлмӗҫе, 
Ҫынюем ҫине гӳррӗн пӑхмалӑх  
Тасалӑх —• 
чи тӗрӗс вяҫе.

Чӗрем ан пӑлхантӑрччӗ шиклӗ 
Туссем юнашар пулнӑ чух, 
Чуна варалать икӗпитлӗх, 
Варланчӗ-тӗк — сумӗ ун ҫук.

Тасалӑх, тасалӑх, тасалӑх  
Е пысӑк, е пӗчӗк ӗҫре,
Чеелӗхпе витёнӗн: 
халӑх —
Чи сисӗмлӗ, аслӑ тӳре.

Хӑйне йӳнетсе яраканӑн 
Чёри пайланать ҫурмалла.
А н чӗнӗр, ан ӳкӗтлӗр —  
манӑн
Тёллев цатнелле утмалла.



Ҫав ҫул ҫинчи тусӑм — гасалӑх. 
Хӗвел йӳппи пек карӑнса, 
А хаххӑн  ҫутаттӑр вӑл, савӑк, 
Ҫынна сиплӗ ӑшӑ парса.



Иртнӗ-пӗтнӗ те, мантӑмӑр, тетпӗр. 
Ҫук-мӗн. Вӑхӑт пӗрех асӑрхать, 
Кашви ҫын ячӗпе вӑл, атьсемӗр 
Хӑйне евӗрлӗ палӑк лартать.

Мӗн саяа? П архатарлӑ металл-и, 
Мӗн сана — е ахах, е мерчен? — 
Суйласа илмелли минералӗ 
Йӑлт килет этемрен хӑйӗнчен.



ТӐРНАСЕМ ВЁҪСЕ ИРТРЁҪ

Ы вӑлӑм а, Сережйна

Сисгермен, кӗттермен 
Ҫуркунне килсе ҫитрӗ.
Тӑрна шурӗ ҫинчен 
Тӑрнасем вӗҫсе иртрӗҫ.

Те ҫухатрӗҫ ҫулне,
Те юилне тупаймарӗҫ? — 
Тӑрна шурӗ ҫине 
Таврӑнасшӑн пулмарӗҫ.

Чимӗр! Юлӑр каллех!
Чимӗр! Мӗн хӑтланатӑр? 
Мӗншӗн куҫкӗретех 
Пӗчченҫи хӑваратӑр?

Йӑлтӑркка юррӑра 
Ман текех илтес мар-и?
Хӗм сапан ташшӑра 
Ман текех курас мар-и?

Эп тӗнче юррине
Сирӗн юррӑр пуль, геттӗм.
Эп хӗвел ташшине 
Сирӗн ташшӑр пуль, теттӗм.

М ӑшӑр-мӑшӑррӑн — эх! — 
Ы ткӑиса хӗпёртӳллӗ



Манӑн пуҫ тӗлӗнчех  
Эсӗр вӗҫмӗр-и ӳлӗм?

Эсӗр вӗҫнӗ чухне  
Ман чӗре те вӗҫетчӗ. 
Сире ырӑ чухне  
Ман чӗре те сиҫетчӗ.
I
...Систермен, кӗтгермен 
Ҫуркунне килсе ҫитрӗ. 
Тӑрна шурӗ ҫинчен 
Тӑрнасем вӗҫсе иртрӗҫ.

Мӗн пулса иртнине 
Анланмасӑр, вӑраххӑн, 
Тӑрнасем вӗҫнине 
П ӑхса юЛтӑм хӑраххӑн.



Сар саппунлӑ, сарӑ тутӑрлӑ, 
Ҫут куҫҫуллӗ кӗркунне 
Ы лтӑн туй тӑвать те хурлӑхлӑа  
Майӗпен хывагь тумне.

Сарӑ питлӗх янӑрать-и ку? —  
Пат! ӳкет те панулми,
Кувсерен те талӑк-талӑкӑн  
Тем каять ним таврӑнми.

Кайӑк хур кас-кассӑн иртрӗ те, 
Саосинче мӗн? Илтрӗр-и? —
Те малаш лӑхӑн кёвви ӗнтӗ,
Те асаилӳ юрри?

Cap саппунлӑ, сарӑ тутӑрлӑ, 
Ҫут куҫҫуллӗ кӗркувне, 
Тунсӑхпа килен те, тунсӑхлӑн  
Хӑваратӑн чӗрене.



Хуеан. Булакӑн сулахай ҫыранӗ. 
М алтанлӑха хӑнаш ӑн пурте ют.
Пулин. Эс аякран-и, ҫывӑхран-и — 
Паян сан тӑван кил — пединститут.

Кунеем, черет тӑрса, пӗрмай шӑваҫҫӗ — 
Ӑҫган пурне те астуса юлан!
Анчах пӗрре пӗлтерчёҫ:
— Туслӑх каҫӗ 
Институтра ирттерӗпӗр паян.

Ш утлатӑп халь:
Хыҫра миҫэ ҫулталӑк!
Эп пурпӗр манаймастӑп ҫав каҫа.
...Каҫ чатӑрне ҫуреа, уҫайрӑм алӑк —  
Юмах тӗнчи алчратрӗ ман куҫа.

Кунта юлташӑмсем утса ҫӳреҫҫё. 
Сӑпайлӑ сасӑ: «Иртӗр, килӗрсем»...
К унта ман чӗрене юхса кӗреҫҫӗ 
Ҫут асамат П1евлиллӗ кӗвёсем.

Эп сабантуй юрри хальччен илтменччӗ, 
Курманччӗ эпӗ пушкӑрт курайне.
Ак — ҫармӑс хӗрӗ. Чӑтаймасӑр евчӗ 
Эс ярӑн ашшӗ-амӑшӗ патне.

Мӗнле ташлать лезгин пӗр ывӑнмасӑр, 
Мӗнле юрлать казах хӑй юррине!



«Эй, чӑвашсем! Сире черет. Т ухсамӑр»,— 
Пире чӗнеҫҫӗ вӑйӑ картине.

Эппин, вуншар ҫул чаршавне сирсемёр, 
К урсамӑр: паян кун га чип-чипер,
Чи аслӑ юрату ёлкийё евёр,
Эпир тухатпӑр — Нарспипе Сетнер.

Х ӗн -xyp тёнчи пире куҫа хуптарчё,
Мул хуҫисем нумай кӑтартрӗҫ терт.
Паян ҫӗрме пуян та ҫук, ҫук тарҫӑ,— 
Сӳими телей ҫинчен юрлас килет.

Унтан Тахирпала Зухра гухаҫҫӗ —  
Узбекӑн та юратӑвӗ вӗри...
Игаститутра паян пин кӗвӗ каҫӗ,
Пӗри ш ӑпланчӗ — пуҫланать тепри.

...Пӗтет концерт.
Чан ҫагога пек мӑнаҫлӑ 
Янрать пӗр юрӑ — шӑнӑҫмасть за л а : 
«Сарлака Тӑван ҫӗршывӑм, аслӑ...» — 
Пӗр чӗлхепе юрлатпӑр — вырӑсла.

Ҫапла пур халӑхпа хӑватлӑн, ҫирӗп 
Алран-алла тытса — уйраяс ҫук! — 
Ю рланӑ пулӗ аттесем те пирӗн 
Ҫӗршывӑма вутран сыхланӑ чух.



Ҫӑлтӑрсем пуҫланӑ вӑйӑ, 
Cap хӗрсем катаҫҫӗ мӑйӑр, 
К аҫхи хӑмӑр урампа 
Ы ткӑнса чупать шур ӑйӑр.

Аш ӑ ҫумӑр ҫунӑ-ши?
Тен, ку тӑван ял ӑшши? 
Сӑмсана кёрет сӗтеклӗ 
Тин ҫеҫ сунӑ сӗт шӑрши.

Ӑ с вӗрентрӗ кӳршӗ хӗрӗ: 
«Ҫамкӑра ытла ан пӗрӗр, 
Ак вӑл оирӗн гӑван ҫёрӗр, 
Тек тӗнче касса ан ҫӳрӗр...

Ы рӑпах каларӗ-ши,
Е кӑшт тӑрӑхларӗ-ши? 
А й-хай ҫак иккӗленӳ 
Лӑпланма май парӗ-ши?



Кашнин хӗвелӗ те тӳпи хӑй евёр. 
Пиншер тӗнче ҫак аслӑ тёнчере. 
К амах-ш и эпӗ хамӑн ҫут хӗвелсӗр, 
Тӳпесӗр, ҫӑлтӑрсӑр? Кӗрешӳре!

А нчах та пӗр тӗнче ҫеҫ ҫынна хёсӗк, 
Кӗретпёр пӗр-пӗрин гӗнчисене.
Пӗрле пулсан, телей те вӗҫсӗр-хӗрсӗр, 
Пӗрле пулсан, инкек те — мур ҫине.

Тӗнчи ҫапла. Хавалӗ, хӗнӗ, терчӗ 
Килет этемлӗх пысӑк тӗнчинчен.
Вӑл ҫутӑ, сарлака пулсан тем пекчӗ, 
Телейӗ тӑкӑнсанччӗ хӗрринчен.



ЭС Ҫ И РЁ М  И К К Ё Р Е Ч Ч Ё

* * *

Э;с ҫирӗм иккёреччё,
Эп ҫирӗм иккӗре. 
Ш ап-шурӑ ҫеҫкереччӗ 
Саде ем Йӗлмелӗре.

Хӑватлӑ та таса-мӗн 
Ҫурхи тӗнче юрри! 
А саплӑ каҫ асамӗ 
Вӗри, вӗри, вӗри...

Тавралӑх шӑп пӗр хуш ӑ  
Е — тӑвӑллӑ гепре.
Ҫак аслӑ тӗлпулуш ӑн  
Ҫуратнӑ-ши пире?!

Пӗри тепрвсӗр тӑлӑх 
Ик ҫын пӗрлешнипе

в. П. А фанасьев Чук ҫути. 81



Сиксе чӗтрет тӑп-тӑрӑ 
Ҫут ҫӑлтӑрлӑ тӳпе.

Эх, пилӗ те тивлече 
Н умай ҫак гӗнчере! 
...Эс ҫирӗм иккёреччё, 
Эп ҫирӗм иккӗре.



Эп сана манса каяс пулсан, 
Типӗччӗ ҫаран.
Эп сана манса каяс пулсан, 
П ӑхас ҫукчӗ 
Тус-тӑван 
Тӳррӗн куҫӑмран.

Эп сана манса каяс пулсан, 
Тухӑҫран
Ҫут хӗвел хӑпармӗччӗ ыран. 
Эп сана манса каяс пулсан, 
Чечек марччӗ пурнӑҫ ман — 
Пулӑччӗ... мӑян.



* * *

К ам ку мана йыхӑрать? 
Кам йыхӑрать?
Эсӗ манпах. Эс ҫывӑхрах. 
Эс — аякра.

Сан угтупа
Ш уса иртрё те пёлёт — 
Тасалчё.

Сан саосупа
Пӑшӑлтатрӗ те ҫумӑр — 
Ш ӑпланчӗ.

Сан кӗпӳне
Уртса ячё те ҫӗмӗрг —  
Вӑтанчё.
I
Сан юрруна
Тӑсеа ячё те ш ӑпчӑк —
Ҫухалчӗ.

\

Аҫта сан утту халь?
Аҫта сан сассу халь? 
Ӑҫта сан юрру халь? 
Аҫта?
I
К урӑк ҫилпе тайӑлать. 
Нӑрӑлтатагь пыл хурчё.



Кам ку мана йыхӑрать? 
Чӗнекенни кам пулчё?

Кам ку мана йыхӑрать? 
Кам йыхӑрать?
Эсӗ манпах. Эс ҫывӑхрах. 
Эс — аякра.



Кӗлленеймен кӑвар ку — ҫил ҫинче 
Йӑлтӑртатса выртать сад пахчинче. 
Ҫителӗксӗр те пулӗ ун валли 
Кӗрхи хӗвелэн йӑм ӑхнӑ шевли.

Ҫапах та, хӗм сапса енчен енне, 
Ҫатӑртагса ҫунать те ҫак вучах — 
Эп ӑнланатӑп вӑхӑт мехелне, 
Пӗлетӗп эпӗ: кёр ӑшши пурах.

Ҫу кунӗсем лӳшкетнӗ ҫумӑра,
Ҫиле тӳссе ирттернӗ чечексен  
Ш алти вӑй-халӗ те хӑватлӑрах, 
Ш ӑрши те ырӑрах пулать-и, тен?

Ҫунать, ҫунать, ҫунать йӑлтӑртатса, 
К ӗрхи вучах, кӗрен вут-хӗм оапса. 
Чӗрем, кам айӑплӗ сана паян, 
К ӑш тах кая юлса ҫунан пулсан?

IV  'j  ■* * *
Йӗпкӗн хӗрлӗ, хӗрлӗ чечексен  
Ҫулӑмла ташшийӗ вӗҫленсессӗн, 
Ташшӑн малалли пек, ерипен 
Тухрӑн эсӗ.

Ҫулҫӑсен кӗвви — мӗнпур енчен, 
Кассӑн-кассӑн ҫил вӗрсе иртсеосӗн-



Кӗввӗн малалли пек, майӗпен 
Килтӗн эсӗ.

Тав сана! Чун хӳхлевне пӗлен,
Эп сунман сана кӗтсе илессӗн! 
Jlap манпа.

Анчах хуллен-хуллен 
Ҫӗтрён эсӗ.

Кайрӑн. Кил ыран апла пулсан, 
Мӗн тери кун лайӑх эс килсеосён! 
Тӗлпулу малалли пек паян 
Пултӑн эсӗ.

* * *
}
Кӗрхи чечек — кӗрхи кӑвар.
Садра ик ҫын... Хаваслӑ кулӑ. 
Таҫта ҫухалчӗ ӑнланулӑх:
Те эсӗ ку, те эсӗ мар.

Пӑлхавлӑ каҫ кӗрет юна, 
Йӑлтӑртотагь тӗтреллӗ уйӑх.
Ҫук, эсӗ мар! Тӗтреллӗ туйӑм 
Тӑлларӗ пулмалла мана.

Тумхахлӑ пурнӑҫ тиевне 
Чӑтма-тӳсме хал ҫитнӗ пирӗн, 
Шӑкӑлтатса ҫеҫ каҫӑн-ирӗн 
Чуптарӗ пурнӑҫ малашне.



Те кая юлчӗ яшлӑх манӑн,
Те сывӑ мар чӗрем? —
Курнаҫҫӗ ҫывӑххӑн, тӑваннӑн 
Кӗр чечекӗюем.

Те юратап теме пӗлмесӗр 
Хальччен ҫӳренӗҫем 
Чуна вӑратрӗҫ, систермесӗр 
Кӗр чечекӗсем.

Ҫапах та... Айӑпӗ ку ҫеҫ-ши,
Е вӑл санра-и, тем?
Сан чуну пек тасан ҫиҫеҫҫӗ 
Кӗр чечекӗсем.

Эс ил манран, ас ил, чиперӗм,— 
Пысӑках мар парнем,
Асамлӑ асамат кӗперӗ —
Кёр чечекӗсем.



Кӑвак хуппи хӑйех эс пултӑн мар-и маншӑн, 
Лап! хыпрӑн та таҫта ҫухалтӑн шӑплӑхра. 
Ун чух пӗр утӑм санггатна пусма хӑйманшӑн 
Куллен чӗрем ҫунать, куллен ҫунать вутра.

Кӗтмен серепене ҫакланнӑ кайӑк евӗр,
Ак халь ҫӳреп, ҫӳреп, кӗпсе те тӗмсӗлсе,
Чуна лӑплантарма пултаракан пӗртен-пӗр 
Ҫав саманта каллех тӗл пулмӑп-и тесе.



Пурнаттӑмӑр. Кулаттӑмӑр. Юрлаттӑмӑр. 
Саваттӑмӑр. Ёҫлегтӗмӗр хӗрсе.
Е ним ҫукран каҫса кайса вӑрҫаттӑмӑр, 
Пӗрне-пӗри каҫарасса пӗлсе.

Мухтаттӑмӑр. Хурлаттӑмӑр. Сивлеттӗмӗр. 
Тупаттӑмӑр ҫапах та пӗр чӗлхе.
Чӗнмен чухне сывланине илтеттӗмӗр 
Пӑсмастчӗ ҫакӑ гаирӗн канлӗхе.

Эс ҫук паян. Вӑрҫни те, савӑнни те ҫук. 
Ҫук юрлани, ҫук ассӑн сывлани.
Мӗн пурӑнни? Мӗн сансӑр пурӑнни? — 
Ҫунатсӑр, вӑйсӑр эпӗ эс ҫук чух.



Чӗре хӳхлевӗ санӑн сассунта.
Мӗскер ҫаплах сан сассуна чӗтретрӗ? 
Чёнмерӗ телефон. Вӑл ҫӗр хута 
Аманнӑ кайӑк чӗппи пэк шиплетрӗ.

Укетӗп ӗнерхи, е унчченхи 
Аеаилӳ ҫине: хире утатӑн,
Имшер туналлӑ пучах пек курнатӑн 
Ыгла тумхахлӑран кунҫул сухи.

Пучах та выҫӑ. Шӑрӑх — ыайӗ ҫук. 
Хӑрушӑ шӑплӑх ҫеҫ вӗҫӗ-хёррисӗр, 
Савса хӳтӗлекен атте сассисӗр...
Ку — вӑрҫӑ хыҫҫӑнхи нушаллӑ ҫул.

Пурнас пулать! Ҫак икӗ сӑмаха 
Тёпе хурса, эпир санпа утман-и,
Чире те, ултава та йӑх-яха,
Малашлӑха курса парӑнтарман-и?

Ҫак кӗрешӳшӗн панӑ парне пек >
Шӑпа хӑватлӑ юрагу пиллерӗ,
Кунҫул ҫырмин ялтравлӑ варрипе 
Выртать асамлӑ асамат кӗперӗ.

Анчах паян сассу сан хӑвӑн мар...
Мӗн пулчӗ, тусӑм?
Телефон чӗнмерӗ.



Тулта кӑна нихҫанхинчен хаяр 
Ҫил татӑлса та хуҫӑлса ӳлерӗ.

«Васка, юлташӑм, ан кӗттер, васка!» — 
Тем систерсе, тем пӗлнӗ евёр, хурлӑн, 
Сан пек илемлӗскер те яштака 
Кантӑкӑмран шаккать пӗчченҫӗ хурӑн.



«Ку — Гагра. Ир каркӑҫа карӑр, 
Ҫунса ан шӑранӑр тӳрех,
Xумеем вӑйланеассӑн кӑкарӑр 
Кимме — тинӗе шух та хивре.

Унтан тата... лӑпкӑлӑх, лӑпкӑлӑх, 
Пур-ҫукшӑн ан чуклӑр чуна»,— 
Ҫапла, кукамай евӗр, кӑмӑллӑн 
Ае панӑччӗ тухтӑр маяа.
1
Анчах Гагра каҫӗ пӑлхавлӑн 
Сӑрт-ту юррипе чыхӑнать.
Каҫар мана, тухтӑр.

Асаплӑн 
Каллех ман чӗре макӑрать.

Сӑрг-ту юрринче — тунсӑх сасӑ, 
Ҫунеа кӗтекенӗн сасси.
Мӗекер мана кӑнтӑр хавасӗ, 
Мӗскер мана унӑн усси!

Хумсем, ҫырана шӑнӑҫмасӑр, 
Куҫран тӑварпа сапнӑ чух, 
Тархасшӑн, мана пулӑшсамӑр,
Ыр тухтӑр,— пӗр канӑҫӑм ҫук.

Хум тӑвӑлӗн хӑйӗн сӑлтавӗ,
Пӗр маншӑн хӑй евӗр сӑлтав:



Мӗн сисрӗ-ши тинӗс? Санра вӑл 
Курать-ши аеап е ултав?

А сап  пуль. Каҫар мана, тухтӑр, 
Каҫар мана, сиплӗ кӗтее.
К ав к аз  айӗнчен чупса тухрӗ 
Ман ҫӑлӑнӑҫ — симӗс экспресс.



Ан пулӑр ҫӑмӑлттай, 
Ан ваклӑр чӗрӗре. 
Чун саваеси нумай, 
Юратаееи — пӗрре.

Ан ваклӑр чӗрӗре, 
Чӗре пӗр каҫшӑн мар, 
Вӑл пултӑр ӗмёрех 
Сӳнсе пӗтми кӑвар.

Чун савасси нумай, 
Чун чӗлпӗрне ярсан, 
Кунҫул васканӑ май 
Чавса инҫе ялан.

Юратасси — пӗрре. 
Ҫак авалхи тявлет 
Ҫунат пароа пире 
Ҫӳле вӗҫме чӗнет.



Ниҫта пӗр хӳтлӗх тупаймасӑр 
Шӑнса, кӳтсе ҫӳрэ-ҫӳре,
Ҫапах шанмашкӑн пӑрахмасӑр 
Сана тӗл пултӑм гӗнчере.

Сана тӗл пултӑм та, хӗвелӗм,
Тин сисрём пурнӑҫ ӑшшине,
Тин  туйрӑм ун пин-пин хёлхемлӗ, 
Пин-пин чӗтревлӗ вӑййинэ.

Сапса илемлӗн те ачашшӑн 
Ахах-тивлет, мерчен-ҫеҫке,
Пуш чунӑма тулли тӑвасшӑн 
Май ҫул ҫине эс тухрӑн-ҫке.

Ҫӳретёп улӑппа пӗр таннӑн, 
Хавхаланса, ҫунса, хӗрсе,
Пӗлӗт айне хӗвелӗм манӑн 
Кӗрсе ан кайгӑрччӗ тесе.



Пӗлместӗп: пулнӑ-и, пулман-и 
Сана чуптунӑ ҫын хальччен — 
Паян зс манӑн, манӑн, манӑн, 
Паян кӑна та мар-и, тен!

Кунпа хӗвел, ҫӗрпе ҫут пӗлӗт 
Килӗштерсе пӗрлешнӗ пек, 
Сана тӗл пулӑп, теттӗм. Ёмӗт 
Ак ҫитрӗ пысӑк ҫӗклемпех.

Туяттӑм: пур асамлӑ кӳлӗ — 
Пырса кӗрсессӗн ун шывне,
Е ҫӗклес пекчӗ илӗртӳллӗн,
Е тӑвас пекчӗ хум айне.

Ҫав кӳлӗ пек ман юрату та.
Эп сикрӗм чӑнкӑ ҫырантан. 
Пӗлмеетӗп: путӑп-и е тухӑп, 
Пӗлместӗп: тухӑп-и е путӑп, 
Темле пулсан та — эпӗ сан!

Тӗл пулӑпни сана тепре? 
Пӗлместӗп. Пурнӑҫ — малалла. 
Ҫак каҫшӑн та чун-чӗререн 
Кунҫулӑма гав тумалла.

Тӗл пулӑп-и сана тепре? 
Пӗлместӗп. Паллӑ мар шӑпа. 
Телей пиллен кашни ире 
Ят парап эп сан ятупа.

Тӗл пулӑп-и сана тепре?
Ҫак каҫ юлсассӑн та хыҫа,
Эс асилтерӗн ӗмӗрех 
Тулли, илемлӗ пурнӑҫа.



Каллех умра, савнийӗм , ҫул  выртать. 
К ал тех  санпа, савнийем , уйрӑлатпӑр.
Ҫяк сам анта тӳсм еш кӗн йы вӑртан  

С ӑм ах чӗнм есӗр перронта тӑратпӑр.

Пӗлетӗп, тем ҫинчен калаҫмаллах.
Пӗлетӗп, саяа йывӑр, мана йывӑр.
Пӗччен — сан юлмалла, ман каймалла. 
Кайран вара — хӑть йыхӑр, хӑть ан йыхӑр,

Савнийӗм! Ҫаврака илемлӗ ҫӗр.
Асат яланхилле «сыв пул» темесӗр.
Ҫип пек тӑсӑлакан ик ҫутӑ йӗр 
Ав курӑнать таҫта пӗрлешнӗ евӗр.

Умра, савнийӗм, вӑрӑм ҫул выртать. 
Чӗресене хуҫать тӑварлӑн тӑвӑл.
Санпа халь уйрӑлмашкӑн йывӑр та,
Тӗл пуласси кайран пулать-ши ҫӑмӑл?



Кӗвӗҫ чун?
Ҫапла,
Эп кӗвӗҫ,—
Шанса пӑхрӑн та куҫран, 
Упрама сана эп тивӗҫ 
Тепӗр ҫын куҫ хывасран.

Ир тӑреан та, каҫ выртсан та 
Эп сана кӑыа куратӑп: 
Тарӑхатӑп, хӑвалатӑп, 
Тархаслатӑп, йыхӑратӑп.

Ашӑтать-и, сивӗтет-и 
Ашӑ кӑмӑл, оивӗ кӑмӑл,
Эп сана аса илеп те —
Пӗрре йывӑр, пӗрре ҫӑмӑл.
I
Тунсӑх, тунсӑх, мӗн тӑватӑн? 
Ёнтӗ ҫук ман вӑй-хӑватӑм, 
Анчах эс умрах тӑратӑн, 
Чунӑм, пӳлӗхҫӗм, тӑванӑм.

Кантӑкран пӑхса тӑруҫӑн, 
Вӗлтӗрти черченкӗ ҫулҫӑ 
Е ӳкет-и, е ӳкместти 
Тесе пӑхрӑм. Ырчӗ куҫӑм.

Вӑл ӳкмерӗ. Вӑл чӗтрерӗ.
Кӗр сивви мӗнне пӗлмерӗ. 
Тунсӑх кайрӗ ӗмӗре.
Вӗҫӗ пулӗ-ши пӗрре?



Куҫран пӑхсам, мӗн куртӑн-ши, кала? 
Вӑтантӑн та зс ҫырла пек хӗрелтӗн, 
Чеченнӗн лӑпчӑнса, мана пӗҫертрӗн, 
Ярас килмерӗ пуль инҫе ҫула.

Тапранчӗ поезд яр! ҫуреа чуна. 
Тапраннӑ поезд хыҫҫӑн чупрӑн, чупрӑн, 
Пӗлместӗп, те ҫухатрӑн эс, те тупрӑн,
Эс кӗтсе илнӗн туйӑнтӑн мана.



Сенкерлӗхрен, тӗтрелӗхрен 
Ҫуралчӗ-и вӗр-ҫёнӗ ҫӑлгӑр? 
Тупмашкӑн йывӑр килнёрен 
Пуплетӗп: тӗлӗкре ан пултӑр.

Пӑхап куҫҫулӗ тухиччен,
Куҫ шариччен сана пӑхатӑп. 
Тӑватӑп утӑм — ирӗлен,
Мана ямастӑн ҫывӑха та.

Йӗри-тавра — хӗвел ташши, 
Ҫурхи лӗп ҫил юрлать таттисӗр. 
...Эх, юрату — чӗре ӑшши —

Эс вилӗмсӗр, вӗҫӗ-хӗррисӗр.



Сыпам-и санӑн илемне,
ӗҫсе ярам-и?

Илем-и санӑы чёрӳне,
санпа тулам-и?

Эс юрӑ та, эс сӑвӑ та,
эс ҫепӗҫ ҫемё.

Тытам-и сӗркӗч,
хӗлӗхне пӗр сӗртӗнем-и?

Ёҫсе ярсан сан илемне,
ыран мён ӗҫӗп?

Илсессӗн санӑн чӗрӳне,
пӗччен-и вӗҫӗп?

Пӗр сӗртӗнсен сан хӗлӗхне,
юрру вӗҫленё...

Эс пул ҫаплах.
Эс юл ҫаплах.
Таса. Вӗҫевлӗ.

Вара пӗчченлӗхӗм те ман
санпа тӑп тулё,

Умра выртан ҫул ҫӑмӑлрах,
тем анлӑш пулӗ.

Кӑвар ҫунатлӑ ик чӗре
ҫуталӗ, ҫунӗ,

Хӗвел тӗнчи иксӗмӗре
телей ыр сунӗ.



Эп сыпал санан илемне,
ӗҫсе яраймӑп,

Эп илӗп санӑн чӗрӳне,
санпа тулаймӑп. 

Эп итлӗп санӑн кӗввӳне,
вӗҫне пӗлеймӗп, 

Эп ҫунӑп, ҫуыӑп та ҫавах
ҫунса пӗтеймӗп.



Кӑмӑл турт масть, тархасшӑн,
ан кӳрен.

Чӗремӗмре хӗлхем те ялкӑшмарӗ.
Ая асилсем ман ҫырусем ҫинчен — 
Ҫырусенчи сӑпай хӗр эсӗ мар-мӗн.

Ая ытала. Чӗре ӑшши юлман.
Ай, сивӗ. Ҫурҫёртен салху ҫил

вӗрчӗ.
Вёҫтерчӗ ҫулҫине кӗрхи юман, 
Пӑтраннӑ пӗлӗт ӳкрӗ пӗрчӗн-пёрчӗн.
I



Савниҫӗм, ман ҫурта пырса курсан, 
Ан вӑрҫ мана, ҫынпа ганлашгарса. 
Хам пурнӑҫра пухмарӑм эп тупра, 
Шутларӑм; ман пуянлӑхӑм — санра.

Пуяймӑп, терӗм, пусӑн пуҫтарса,
Ыр курмӑп, терӗм, ир тӑрса ыруҫӑн, 
Сана курап та халӗ — чун яр-уҫӑ,— 
Сана ҫитерейместӗп хакласа.

Эс — ман тӗнче.
Эс — пурӑнӑҫӑм ман.
Эп ҫавӑнпа 
Пуянлӑхшӑн ҫунман.



Кӑрлач сивви.
Ирхи кӑваклӑх.
Юртать ял витёр тур лаша. 
Мӗнле асамлӑхпа сӑпайлӑх 
Кӗрсе вырнаҫнӑччӗ ӑша!

Сасаргӑк тарӑннӑн та шӑппӑн, 
Сывлӑш ҫӑтса ҫине-ҫине, 
Пуҫларӑн макӑрма эс вӑрттӑн 
Туйса хӗр ҫулӗ иртиине.

Пуҫланчӗ юрӑ. Хӳхӗм юрӑ,
Ял тӑрӑх юрӑ — ян та ян! 
Систерчӗ пек: 
ан кай-ха, пурӑн,
Мӗн-ма васкан ачалӑхран?

Систерчӗ пек: 
ҫӳре пӗр ассӑр,
Юрат та шутсӑр гунсӑхла.
Чун туйӑмне вакка ямасӑр 
Вӗри юратӑва хакла.

Ах, юрӑ, юрӑ. Юмӑҫ-юрӑ.
Ах, селӗм юрӑ, ан ҫунтар. 
Ачалӑх юлӗ.
Юрӗ, юрӗ,
Йӑли — пиртен пуҫланни мар.



Юртах, лаша, такан шаклаттӑр! 
Вӗҫтертӗр ҫилӗ ши те ши.
Эс туй лаши паян — апла-гӑк 
Эс ҫӗнӗ пурӑнӑҫ лаши.

Парнеле мана, мӑшӑрӑм, ывӑл, 
Ывӑл амӑшӗ пул часрах. 
Тахҫанах кӗҫӗтет ман ывӑҫ — 
Сиктерес килет, ачашлас.

Парнеле ешӗл ҫӳҫлӗ ывӑл — 
Юратап ҫуркунне сӑнне. 
Ҫуркунне пек янрав та сывӑ 
Килтӗр ывӑл хӑй ӗмӗрне.



Сан туртӑм вӑйӗнчен эп тухаймасгап. 
Куллен — йёрилавра, йёри-тавра.
Ҫӗр ҫаврӑнать, чупать, мана ҫаврать, 
Анчах эп сан патна ҫывхараймастӑп,

Енчен ман улшӑнас пулсаосӑн ҫулӑм — 
Е сан ҫывӑхнарах, е инҫерех —
Туятӑп: вӗҫӗ пулӗччӗ пӗрех —
Эп ҫунса кайӑттӑм комега-чулӑн.

Сан туртӑм вӑйӗнчен тухма ҫул ҫук-тӑр, 
Ҫӗрпе хӗвел хӗстерчӗҫ-и мана?.. 
Асапланни те кулӑшла кӑна —
Анчах умра — пёртен-пӗр ҫутӑ ҫӑлтӑр.
I
Ан сӳнччӗ ҫеҫ.
Сана курса тӑрсан,
Эп ҫаврӑнма пӑрахмӑттӑм нихҫан.



Ҫыхӑнусем кунран-кун кӑткӑс, кӑткӑс. 
Ыран санпа мӗн курӑпӑр — ай-яй, 
Пуҫра сӗм вӑрманти хӑп-хӑмӑр кӑткӑ 
Йӑви пек шухӑш ҫаврӑиать пӗрмай.

С-енкерччӗ ҫугҫанталӑк.
Вӑргтӑн-вӑрттӑн
Шик! шӑхӑрас килетчӗ, тупата!
Пинтен пӗри пулса, мана эс вӑлтрӑн, 
Сана эп вӑлтрӑм. Чӗнтӗм хам пата.
>14? • *
Каҫса кайса, пире валли юрларӗҫ 
Пур кайӑксем те пур хуткупӑссем.
Сан куҫунтан куҫҫулӗсем гумларӗҫ — 
Чӳхерӗҫ пирӗн телее вӗсем.

Пӑхсам каллех вӗри муҫҫулӗ витӗр,
Ху ытамна илсе, мана ҫунтар!
Хӗвеллӗ, янкӑр пурнӑҫа мӗн ҫиттӗр, 
Кӑткӑслатма ӑна тек кирлӗ мар.



Ҫ А К А Р

П О Э М А

«Ҫӑкӑртан асли ҫук». 

Ваттисен сӑмахӗ.

I

Ват Украина ҫӗрӗпе 
Утать асаплӑн, тертлӗн Ҫеҫпӗл. 
Вӑй-хал килте лармалӑх ҫеҫ те — 
Утать вӑл чун хавалӗпе.

Мӗн сывлӑх? —
Халӑх сыв пулсан.
Асап мӗн? —
Халӑх терт ан куртӑр.
Тӑван чӗлхемӗр сывӑ юлтӑр,
Ан пӗттӗр халӑх выҫлӑхран.

Лерен, мӑн Атӑл хӗрр-инчен 
Чуна касать пин саслӑ

' «Ҫӑкӑр! ■
Туссемӗр, пулӑшсамӑр, ҫӑлар, 
Туссем, хӑтарӑр инкекрен!»

Чуна йӗп пек гирен йыхравӑн, 
Ах, йӳҫӗ те хаяр саеси.
Эс, Ҫеҫпӗл, чирпеле ан авӑн,
Сан тивӗҫӳ халь — ҫӑласси!

Ан тив, асапӗ те элекӗ 
Йӑлт килчӗҫ ҫӑкӑршӑн анчах,— 
Малтан улпучӗпе тиекӗ 
Сӗнмерӗҫ чӗлӗ те пачах,

Кайран, тарпа юн каонӑ ҫӑкӑр 
Хакне пӗлме вӑхӑт ҫитсен, 
Чӑваш телейӗ йӑлтӑр-йӑлтӑр 
Хӗвел шевлиллӗн йӑл илсен,

Хӑравҫӑ йӗксёкӗн тӑхланӗ 
Пырса тивертнӗн ҫурӑмран 
Сана сасартӑк чир тӑлланӑ. 
...Йӑлт килчӗ пулӗ ҫӑкӑртан.

Вуншар тулли лав хыҫӗнче 
Утать вилес пек чирлӗ Ҫеҫпӗл. 
Хӗвел са п а н  тырри ҫитес тӗл — 
Тӑван Чӑваш ҫӗршывӗнче.

Ҫук, ҫук! Хӑвна ас пӗтермен.
Чи юлашки самант вӑй-халлӑ



Эс пӑхнӑ вилӗм куҫӗнчен.
Вара каланӑ:
«Эп — е халӑх».

Н
i»I
Юн каснӑ ҫӑкӑр, тарлӑ ҫӑкӑр 
Шӑпи ҫинчен игутланӑ чух 
Нихҫа-н та хам аттен пӗр йычӑр 
Асилӗвне эп манас ҫук.

Вӑл — Волхов фрончӗн рядовойӗ, 
Вӑл—снайпер—фрицшӑн еехремет. 
Ҫӗре йӑваннӑ... Чакнӑ вӑйӗ,
Вӑл оиснӗ: кун пӗтсе килет.

Лӑпланнӑ ҫапӑҫу. Уй тӑрӑх 
Йӳҫ тӗтӗм шунӑ явӑнса,
Ҫӗр курӑннӑ ыгла та тӑлӑх — 
Ҫӗршер ҫын юлнӑ тӑкӑнса.

Аттен ыратӑвӗ, ылханӗ 
Аша капланнӑ самантра 
Тискер вӑрӑ-хурах ҫӑханӑн 
Пӗр ҫын тем хӗвӗшнӗ уйра.

Тара ӳ к с е  тӑрмашнӑ сӑвӑр —
Е сутӑнчӑк, е дезертир:
«Вилни чӗнмест. Пухас-ха ҫӑкӑр»,— 
Пӗр шухӑш пулнӑ ун ҫак ир.



Тӑван ҫӗршыв ятне ямасӑр 
Хӑюллӑ ҫапӑҫнӑ аттен 
Вилес килмен хӑватсӑр-халсӑр. 
Ун, ҫӗр ҫине йӑваниччен

Пӗр тивӗҫ юлнӑ. Хӑй валли 
Хӑварнӑ пульӑпа вӑл меллӗн 
Тӗп гунӑ ирсӗре тирпейлӗн. 
Унтан тин у.сӑннӑ алли.

...Шӑпа-и? Халӗ шутлӑр хӑвӑр, 
Пурнать атте. Тав кунҫулне — 
Вӗр-ҫӗнӗ кӑпӑшка шур ҫӑкӑр 
Илем кӳрет ун сӗтелне.

Ҫук, шӑпа мар! Юлташӑм, эс пёл 
Чуралӑхпа телей ҫинчен 
Астутарса, хӑй ларнӑ Ҫеҫпӗл 
Аттен вӗри чун-чӗринче.

I ll I

Ҫьгнна хӑват пилленӗн ӗмӗг 
Вӑл килнӗ, ҫӑкӑр. Пӗрчӗрен 
Пин-пин пулса, чӗр пурнӑҫ хёмӗ 
Сапса тӑмашкӑн кунсерен.

Куҫпа курми пӗр пӗчӗк атом 
Вӑйне чухлатпӑр халь эпир,



Вӑл, ҫӑкӑр, атомран та паттӑр, 
Вӑл хӑй — пӗртен-пёр пӑхаттир.

Апла пулсан, пӗр вӗҫсӗр улӑп 
Ҫак ҫӗр ҫинче ҫуралмалла.
Ёҫ-хӗл, телей те савӑк кулӑ 
Ҫак тӗнчене янрагмалла.

Тӑван а-нне пек ҫутҫанталӑк, 
Телей курма чӗнсе ҫынна,
Уҫса парать пулсассӑн алӑк, 
Хӑех вӑл хуптӑрччӗ ӑна.

Анчах... пёрре сиксе тухать те 
Е Гитлер, е Наполеон —
Выртса юлать ҫап-ҫамрӑк халлӗн 
Шӑп та лӑп ҫирӗм миллион.

Эй, ҫӑкӑр! Ирӗклӗх кӑварӗ!
Пӗр саншӑн лӑпкӑ мар тӗнче — 
Вӑйпиттӗнех ӳкег Гевара 
Инҫе Боливи ҫӗрӗнче.

Е Чилие аса илен те 
Чунра — пӑлхавлӑ тарӑху.
Ытла ир пӗтрӗн эс, Альенде, 
Кӗтетчӗ ҫӑкӑр халӑху.

Ах, ҫӑкӑр, ҫӑкӑр! Сумлӑ ҫӑкӑр! 
Санра эп вӑрҫӑ сӑлтавне



Курасшӑн марччӗ те, ҫӗр ҫӑттӑр 
Санпа вылян мул хуҫине.

Санра мӗнпур пуянлӑх уншӑн: 
Эрехӗ, ылтӑнӗ, майри...
Ытла та ҫак гӗнче хӑрушӑ 
Чӗнми ларсан. Туятӑр-и?

Анчах та ҫирӗм миллион,
Анчах Альендепе Гевара,
Ҫунса кайса вӗри кӑваррӑн, 
Ак,— терӗҫ,— пирӗн рубикон:

Кам ҫӑкӑра чура тӑвасшӑн,
Кам мул шутне хурать ӑна,
Ҫав вайтӑр малалла, тархасшӑн, 
Анчах... эпир вилсен кӑна.

Куратӑп, ку вӑл — Ҫеҫпёл чунӗ 
Мӗльюнсенче сиксе вӗрет. 
Апла-тӑк, Ҫӗн акан Ҫӗн кунӗ 
Сӳнмесӗр тӑрӗ ёмӗрех!

IV

Тин пиҫнӗ ҫӑкӑр — чун уҫҫи вӑл. 
Ун ячӗ пиг хитре янрать. 
Анчах... эрни-эрни ан ҫывӑр, 
Ҫулталӑка ерҫӳ ҫухат.



Чи аслӑ юрату арманӗ 
Сан чӗрӳне пӑлхатмалла.
Юлташ, ҫак ырлӑхра манман-и 
Эс ҫитмӗл иккӗмӗш ҫула?

...Яла ҫитес тесе ваокаттӑм, 
Ҫухалчӗ савӑнӑҫӑм ман: 
Хуралнӑ, типнӗ, куштӑрканӑ 
Хӗвел пушарёпе вӑрман.

Пӗр-ик эрне шыв-шур курмасӑр 
Пушхирпеле ҫын утнӑнах 
Тӗл-тӗл вуҫех шӑркаланмасӑр 
Салхуллӑн усӑннӑ пучах.
I
Вут чӗлхи пек — пырса ан ҫулӑх- 
Аҫга ан пӑх — вёри ӑрша.
Ҫӗр сӗткенне ӗмет ҫав «ҫулӑм», 
Ёмет непсесӗр, апӑрша.

Калаҫура пёр тема — шӑрӑх, 
Аҫта-ши ҫумӑр, иҫмасса!
Ана иимпе пулӑшасса 
Пӗлмесӗр утрӑм эп ял тӑрӑх.
I

Кайран тин куртӑм. Пулчӗ кӑлӑх 
Пӑшӑрханни те кулянни.
Ҫак нушара пулмарӗ тӑлӑх 
Ёҫчен те харсӑр ял ҫьгани.



Хӑватлӑ та пуян пагшалӑх 
Пиллерӗ хӑйӗн «ҫумӑрне»,
Парне сӗнет рабочи халӑх — 
Цистернӑсен эшелонне.

Ҫӗр ҫывӑрмасть ялти яш-кӗрӗм, 
Хӑй тиЕӗҫне туять чунпа.
Ҫӗре сиплет вӑл каҫӑн-ирӗн 
Коммунистла хастарлӑхпа.

...Кайран колхоз пуссийӗ чӑшӑл 
Сасартӑк ҫӗкленсе кайсан, 
Кайран, йӗтем ҫинчи cap кӑшӑл 
Тем анлӑш выртнине курсан,

Анлангӑм эп — утма тивмерӗ 
Лав хыҫҫӑн Ҫеҫпӗл пек куллен. 
Чн ҫирӗп туслӑхӑн кӗперӗ 
Пире хӑтарчӗ инкеюрен.

Анлантӑм эп — ҫӗнтерчӗ халӑх 
Тӑванлӑ-йышлӑ ушкӑнпа,
Темле йывӑрлӑхран тухмалӑх 
Хӑвачӗ пур ун ҫавӑнпа.

Кулач тытса тулли ҫӗклемӗн 
Хресчен тав тӑвӗ ӗмӗрне 
«Ҫӗр — халӑха!» текен пӗрремӗш 
Мухтавлӑ Ленин декрегне.



Сӗтел ҫинче — чӑлт-шурӑ ҫӑкӑр. 
Ана пёр чӗлӗ касиччен 
Хирург пек тӗплӗн алӑ ҫӑвӑр: 
Чӑваш йӑли ку ӗмёртен.

Турри, шуйттанӗ... Вӑл йӑвашшӑн 
Хӑват шыранӑ хӑй валли.
Анчах та Ҫӑкӑр! Ҫук, чӑвашшӑн 
Никам пулман унран асли.

Киремете, аш-пӑш е ҫӑкӑр 
Пухса, ялпа пуҫҫапнӑ чух 
Тӗпренчӗке чӑваш, астӑвӑр,
Тӑкса, персе хӑварас ҫук.

Питшӑллипе витое тирпейлӗн 
Чӑваш упранӑ ҫӑкӑра.
Вӑл пур-тӑк, пулнӑ ун хӗвелӗ,
Вӑл ҫук-тӑк, ҫуннӑ тамӑкра.

Ура ҫине тӑрса хӑватлӑн,
Пулмарӗ халӑх хӗя хурри.
Ҫав ҫӑкӑртан ҫӗр пин сӑмах ун, 
Ҫӗр пин эрешӗ те юрри.

Пёрре ман тивӗҫӗм — шыратӑп 
Ҫӗр пин пӗрремӗш сӑмаха.
Вӑл—ман сӑмах—вутра, шывра та 
Мала ҫеҫ чёнтӗр халӑха.



Ҫав сӑмаха илтсе, хаваосӑн 
Шупашкарти пӗр сталевар 
Рекорд тумашкӑн шут тытсассӑн, 
Мана тек ним те кирлӗ мар.

Ҫав сӑмахпа уй-хир ӗҫченӗ 
Хавхаланать пулсан куллен, 
Юратнӑ халӑхӑм, ӗненӗн:
Эп ҫӑкӑра ахаль ҫӗртмен.

Хӗҫ евӗр, ҫивӗч ман еӑмахӑм 
Тирсен тӑшманӑн чӗрине,
Ҫак ҫӗр ҫинчен хӗн-хур ҫӑтмахӗ 
Кайсаосӑн хӑйӗн ҫӑвине;

Тӗнче тасалӑхӗ, тирпейӗ 
Чуна лӑпканӑ самантрах 
Ак тупӑнчӗ, туссем, вӑл, тейӗп,— 
Ҫӗр пин пӗрремӗш ҫав сӑмах.

Хастаррӑн утӑп, ывӑнмасӑр, 
(Юрать-и Ҫеҫпӗлтен юлма!)
Ёҫчен калать пулсан пӑхмасӑр 
Чунпа шӑратнӑ сӑввӑма!

VI

«Мир!» тенӗ пек янрать вӑл, ҫӑкӑр, 
Тӑван Чӑвашӑн кунҫулне 
Аса илетӗп те, ҫут ҫӑлтӑр 
Карти тухать ак куҫ умне.



Ҫӑлтӑрсемпе вунсакӑр талӑк 
Калаҫнӑ паттӑр Андриян 
Тӑван ялне килет те, халӑх 
Тухать ватти-вӗтти таран.

«Мӗнле-ха сывлӑху сан, кӑйкӑр 
Ыйтса пӗлмешкӗн пуҫличчен 
Ялйыш сӗнет тав тунӑн ҫӑкӑр 
Хӑй ывӑлне чун-чӗререн.

Вӑл, космонавт, илет сӑпайлӑн 
Хресчен пӗҫернӗ ҫӑкӑра.
Вӑл астивет ӑна. Асамлӑ 
Хӑват ҫунмасть-и халь унра!

Каллех вӑл космоса ҫӗкленӗ,
Ун йӗрӗ сӳнмӗ пӗлӗтре.
Ҫав ҫутӑ йӗр, туссем, ӗненӗр, 
Пӑхсассӑн туйӑнӗ пире

Ахах-мерчен пучах шевлиллӗн. 
Вӑл, хӗвеле савса, куллен 
Шав ҫёкленет, шӑтса вӑй илнӗ 
Хӑватлӑ Ҫеҫпӗл Тырринчен.

Чӑваш кёнеке издательстви юлашки вӑхӑтра ҫакӑн 
пек сӑвӑ кӗнекисем пичетлесе кӑларчё:

Арсентий Андреев. Сахалинӑм, манӑн ©ахалин. Сӑ- 
вӑсем. Хакё 15 пус.

Николай Теветкел. Хӗвел вӑййи. Оонетсем.
XaiKe 20 пус.

Сангӑр Тимбай. Антӑлу. Сӑвӑсем. Хакӗ 15 пус.

